ВЫНСЬӦДӦМА
Коми Республикаса Веськӧдлан котырлӧн
2019 во урасьӧм тӧлысь 20 лунся 92 №-а шуӧмӧн 
(10 №-а содтӧд)
“Уньяса” республика тӧдчанлуна канму вӧр-ва заказник йылысь
ПОЛОЖЕНИЕ
1. Панас
“Уньяса” республика тӧдчанлуна канму вӧр-ва заказниксӧ (водзӧ – заказник) артмӧдӧма “Коми АССР-ын выль заказникъяс да вӧр-ва памятникъяс артмӧдӧм йылысь” Коми АССР-са Министръяс Сӧветлӧн 1989 во кӧч тӧлысь 26 лунся 193 №-а шуӧмӧн.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм комплекснӧй (ландшафтнӧй) нырвизь.
ООПТ-лӧн тыр ним: “Уньяса” республика тӧдчанлуна канму вӧр-ва заказник.
ООПТ-лӧн дженьыд ним: “Уньяса” заказник.
Заказниксӧ артмӧдӧма вына кадколаст урчиттӧг да заказниклӧн мудоръясын меститчӧм му участокъяссӧ вӧдитчысьяслысь, кутысьяслысь да киын кутысьяслысь найӧс босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма Войвыв Уралса гӧрабердъяс да гӧраяс видзӧм могысь.
2.2. Заказниклӧн шӧр могъяс:
экологическӧй ӧтвесьталун видзӧм;
ландшафтнӧй да биологическӧй унапӧлӧслунсӧ, сы лыдын пемӧсъяслӧн да быдмӧгъяслӧн шоча паныдасьлысь сикасъяслысь оланінъяссӧ да быдманінъяссӧ, видзӧм;
вӧр-ва комплексъясын ывлавывса процессъяс туялӧм да экосистемаяслӧн серпас бӧрся видзӧдӧм могысь условиеяс лӧсьӧдӧм;
экология боксянь тӧдмӧдӧм да туризм вылӧ условиеяс лӧсьӧдӧм.
3. Заказниклӧн меститчанін да площадь
3.1. Заказник меститчӧ “Мылдін” муниципальнӧй районса муниципальнӧй юкӧнлӧн мутасын, Уньядін с-сянь 3 км лунвылын, Комсомольскӧй лесничестволӧн Вылыс Печораса участковӧй лесничестволӧн 86, 124-126, 130, 131, 159-161, 165-169, 172, 173, 181, 182, 193-210, 212- 215, 225-251, 255-289, 292-301, 309-327, 330-337, 346-368, 371-373, 376-401, 405-419, 425-428, 433, 434, 436-447, 455, 456, 458, 460-462 кварталъясса да Комсомольскӧй лесничестволӧн Куръяса участковӧй лесничестволӧн 28, 45, 64, 65, 79, 80, 99-102, 120-125, 141-144, 164, 165, 172 кварталъясса мудоръясын.
3.2. Заказник мутаслӧн площадьыс лоӧ 142 814,45 га.
4. Заказниклӧн мудоръяс
4.1. Заказниклӧн мудоръясыс мунӧны условнӧй визьӧд, кутшӧм мунӧ Унья юлӧн кыкнан берег пӧлӧн берег визьсянь 3 км ылнаын, а сідзжӧ условнӧй визьӧд, кутшӧм мунӧ Унья юлӧн медводдза пӧрадокса став вожлӧн кыкнан берег пӧлӧн берег визьсянь 1 км ылнаын. Лунвылын да асыв-лунвылын заказниклысь мутассӧ урчитӧма Коми Республикалӧн административнӧй мудорӧн.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ содтӧдын*.
*оз йӧзӧдсьы.
5. Заказниклӧн мудоръясын меститчӧм
видзан вӧр-ва комплексъяс да объектъяс
Торйӧн ёна видзан объект меститчӧ Унья ю ковтысын, кутшӧм лоӧ джынвыйӧ горнӧйӧн да лоӧ Уралдорса медмича юяс пиысь ӧтиӧн.
Му вевттьысь быдмӧгъяс пиын медуна ыджыд арлыда пемыд лыска козъя вӧръяс сибирса ньыв пу (Abies sibirica) да сус пу (Pinus sibirica) сорасӧн. Ю берегъяс пӧлӧн тыдовтчӧны кыддзаинъяс да пипу вӧр ӧткотыръяс. Ю сёртасъясын тшӧкыдӧсь изъя ластаяс да медводдза ойдлан видзьяс. Кӧреннӧй пӧрӧдаяслӧн петанінъясын артмӧны быдмӧгъяслӧн аслыспӧлӧс комплексъяс, кутшӧмъясӧ пырӧ Коми Республикаса гӧрд небӧгӧ (2009) пыртӧм уна сикас (чутӧсь адама глава (Cypripedium guttatum), Талиевлӧн тимьян (Thymus talijevii), куим юра вӧр купальнича (Anemonastrum biarmiense) да мукӧд). Тані артмӧ торъя температура режим, мусин пӧшти абу сӧвмӧма, субстратъяс из торпыригаӧсь, тшӧкыда вермӧны вешйыны, сэні эм кальцийлӧн уна сов. Ставнас заказникын аддзӧма сосудистӧй быдмӧгъяслысь 22 сикас, ройяслысь 32 сикас да тшакъяслысь куим сикас, кутшӧмъясӧс видзӧны Коми Республика мутасын.
Резерватса сюрса лытӧм олысьясӧс (гут-гагӧс) абу тырвыйӧ туялӧма. Бӧръя мыччӧдъяс серти, тані олӧ джынвыйӧ чорыд бордаяслӧн 65 сикас (лудік) да чорыд бордаяслӧн 52 сикас (гаг). Видзан сикасъяс лыдӧ пырӧ королевскӧй шомгаг (Carabus regalis) – ыджыдкодь хищнӧй гаг, коді паныдасьлӧ ю берегъяс полӧн да вӧръясын. Эм уна пӧлӧс сюрса лыа        вӧр-васа олысь: тані пасйӧма черияслӧн 12 сикас, нёль сикас муын-ваын олысь, ӧти сикас веглясьысь, лэбачьяслӧн 226 сикас да 46 – йӧлӧн вердысь пемӧс. Унья ю пырӧ чери овмӧс тӧдчанлуна вылыс категория семужье-нерестӧвӧй ю-тыяс лыдӧ, сэні кульмӧ да олӧ медводдза вояссӧ атлантическӧй чими (сьӧмга) (Salmo salar).
Резерватын тшӧкыдакодь паныдасьлӧны лэбачьяслӧн гежӧда паныдасьлысь сикасъяс, кодъясӧс пыртӧма Коми Республикаса гӧрд небӧгӧ (2009), сэтшӧмъяс кыдз чери варыш (Pandion haliaetus), герчкан (Crex crex), ыджыд сюзь (Bubo bubo). Сезоннӧй миграцияяс кадколастӧ пасйыссьӧ Коми Республикаса гӧрд небӧгӧ (2009) пыртӧм краснозобӧй казарка (Rufibrenta ruficollis). Тані олӧ Коми Республикаса парма зонаын пасйӧм сикасъясысь 90%. Аслыспӧлӧслунсӧ фауналы сетӧ низь (Martes zibellina) – Россияын медся дона куа звер сикас, коді паськалӧма медъёна Урал Изсянь асыввылын. Видзан сикаса сюрса лыа пемӧсъяслӧн лыдыс, кодъяс олӧны резерватын, лоӧ 20.
6. Заказник торйӧн ёна видзан режим
6.1. Заказник мутасын оз позь вӧчны удж, мый лоӧ паныд сійӧс артмӧдан медшӧр могъяслы либӧ вӧчӧ лёктор заказниклӧн вӧр-ва комплексъяслы да (либӧ) налӧн компонентъяслы, сы лыдын:
1) капитальнӧя стрӧитан объектъяс меститӧм, заказник уджӧдӧмсӧ могмӧдӧм могысь найӧс меститӧм, линейнӧй объектъяс стрӧитӧм, выльмӧдӧм да могмӧдӧм кындзи, кор абу найӧс меститӧм да уджӧдӧм вылӧ мӧд позянлун;
2) вӧр став сикас кералӧмсӧ нуӧдӧм, санитарно-оздоровительнӧй мероприятиеяс, пӧжарысь видзчысянлунсӧ могмӧдӧм серти мероприятиеяс нуӧдігӧн кералӧмъяс, квартальнӧй прӧсекъяс, визиръяс кералӧм, весалӧм, туйяс, кутшӧмъяс эмӧсь, видзӧм могысь кералӧмъяс, а сідзжӧ вӧчны позяна удж сикасъяскӧд йитчӧм мукӧд кералӧм кындзи;
3) вӧр культураяс артмӧдӧмӧн вӧр бурмӧдӧм, вӧр участокъяс вылын, кӧні вӧр пуктасъясыс кулӧмаӧсь либӧ тшыкӧмаӧсь пӧжаръяс, лёк организмъяслӧн тӧдчӧм вӧсна, а сідзжӧ вӧр участокъяс вылын вӧр бурмӧдӧм кындзи, кӧні нуӧдлісны санитарнӧй могысь ӧтпомся кералӧмъяс;
4) древесина да живица заптӧм;
5) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
6) биологическӧй (ботаническӧй да зоологическӧй), палеонтологическӧй, минералогическӧй да археологическӧй коллекцияяс чукӧртӧм, найӧс наука могъяс вылӧ чукӧртан случайяс кындзи;
7) муяс бурмӧдӧм да гӧрӧм;
8) турун ытшкӧм, видз-му овмӧс пемӧсъясӧс йирсьӧдӧм (та вылӧ индӧм местаясысь бокын), налы гожся лагеръяс да ваннаяс котыртӧм;
9) прӧмыслӧвӧя кыйсьӧм да промышленнӧя чери кыйӧм;
10) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзан мероприятиеяс, а сідзжӧ вӧр-ва комплексъяс да объектъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи);
11) мупытшса озырлун перйӧм да корсьӧм;
12) быд сикас химия препарат да мувердас видзӧм да наӧн вӧдитчӧм;
13) заказниклысь мутас ёгӧсьтӧм да няйтчӧдӧм, производство да потребление шыбласъяс складируйтӧм да меститӧм (видзӧм да гуалӧм), ортсӧ лэдзан ва нуӧдӧм;
14) му веркӧс да быдмӧгъяс тшыкӧдӧм, вӧчны позяна удж сикасъяс збыльмӧдӧм кындзи.
6.2. Заказник мутасын позьӧ:
1) нуӧдны вӧръясын пӧжарысь да санитарнӧй боксянь видзчысьӧмсӧ могмӧдӧм, вӧр бурмӧдӧм да вӧр бӧрся тӧждысьӧм серти мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелӧн 6.1 пунктса корӧмъяс тӧд вылын кутӧмӧн;
2) нуӧдны наука-туялан уджъяс, а сідзжӧ биологическӧй ва озырлун искусственнӧя рӧдмӧдӧм серти мероприятиеяс, сы лыдын  аквакультура могысь збыльмӧдны чери кыйӧм, медым могмӧдны биологическӧй ва озырлун видзӧмсӧ, заказникӧн веськӧдлысь органкӧд сӧгласуйтӧмӧн – заказникӧн веськӧдлысь органкӧд сӧгласуйтӧмӧн;
3) нуӧдны вӧр овмӧс;
4) кыйсьыны любительскӧя да спортивнӧя оланпастэчасӧн урчитӧм пӧрадокын;
5) кыйны чери любительскӧя да спортивнӧя оланпастэчасӧн урчитӧм пӧрадокын;
6) стрӧитны недыр кад кежлӧ сооружениеяс, кутшӧмъяс йитчӧмаӧсь вӧр, кыйсян, чери кыян овмӧс нуӧдӧмкӧд, лӧсьӧдны наука-туялан да геологосъёмочнӧй уджъяс нуӧдӧмкӧд да заказниклӧн рекреационнӧй ресурсъясӧн вӧдитчӧмкӧд, а сідзжӧ сійӧс видзӧмкӧд йитчӧм палатка лагеръяс;
7) нуӧдны наука, экологияӧн паськыда тӧдмӧдан, рекреационнӧй да туризм удж заказникӧн веськӧдлысь органкӧд сӧгласуйтӧмӧн;
8) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма  вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
9) нуӧдны геолого-съёмочнӧй да корсьысян уджъяс пыдӧдз писькӧдан скважинаясӧн вӧдитчытӧг да грымӧб вӧчан уджъястӧг – заказникӧн веськӧдлысь органкӧд сӧгласуйтӧмӧн.
7.     Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны пӧрадокын, кутшӧмӧс урчитӧма федеральнӧй оланпастэчасӧн.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын. 
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Юридическӧй кывкутысьясӧс да торъя йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Мудоръяссӧ опишитӧма Комсомольскӧй лесничестволӧн 2000 вося вӧр овмӧс котыртан да нуӧдан материалъяс тӧд вылӧ босьтӧмӧн.

ВЫНСЬӦДӦМА
Коми Республикаса Веськӧдлан котырлӧн
2019 во урасьӧм тӧлысь 20 лунся 92 №-а шуӧмӧн 
(11 №-а содтӧд)
“Изпырӧд урочище” республика тӧдчанлуна вӧр-ва памятник йылысь
ПОЛОЖЕНИЕ
1. Панас
“Изпырӧд урочище” республика тӧдчанлуна вӧр-ва памятниксӧ (водзӧ – вӧр-ва памятник) артмӧдӧма “Шоча паныдасьысь быдмӧгъяс да пемӧсъяс видзан юалӧмъяс серти Коми АССР-са Министръяс Сӧветлысь шуӧмъяссӧ збыльмӧданног йылысь да заказникъяс да вӧр-ва памятникъяс содтӧд индӧм йылысь” Коми АССР-са Министръяс Сӧветлӧн 1984 во рака тӧлысь 29 лунся 90 №-а шуӧмӧн.
Вӧр-ва памятник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ).
ООПТ-лӧн тыр ним: “Изпырӧд урочище” республика тӧдчанлуна   вӧр-ва памятник.
ООПТ-лӧн дженьыд ним: “Изпырӧд урочище” вӧр-ва памятник.
Вӧр-ва памятниксӧ артмӧдӧма вына кадколаст урчиттӧг да вӧр-ва памятниклӧн мудоръясын меститчӧм му участокъяссӧ вӧдитчысьяслысь, кутысьяслысь да киын кутысьяслысь найӧс босьттӧг.
Вӧр-ва памятник котыртан да сійӧс уджӧдан юкӧнын канмусянь веськӧдлӧмыс, вӧр-ва памятник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – вӧр-ва памятникӧн веськӧдлысь орган).
2. Вӧр-ва памятник артмӧдан медшӧр могъяс да сылӧн могъяс
2.1. Вӧр-ва памятниксӧ артмӧдӧма тектоническӧй покровлысь останецъяс (клиппенъяс) видзӧм могысь.
2.2. Вӧр-ва памятниклӧн шӧр могъяс:
шӧр карбонсянь улыс перымӧдз историческӧй, горно-геологическӧй, стратиграфическӧй да палеонтологическӧй тӧдчанлуна пуктӧгъяс видзӧм;
экология боксянь велӧдӧм да тӧдмӧдӧм вылӧ условиеяс лӧсьӧдӧм.
3.      Вӧр-ва памятниклӧн меститчанін да площадь
3.1. Вӧр-ва памятник меститчӧ “Мылдін” муниципальнӧй районса муниципальнӧй юкӧнлӧн мутасын, Изпырӧдъю да Шаръёль ю вомъясын. Вӧр-ва памятниклӧн мутасыс артмӧ кык участокысь, кутшӧмъяс пиысь медводдзаыс меститчӧ Печоро-Илычса лесничестволӧн Приуральскӧй участковӧй лесничествоса 21, 22 кварталъяслӧн мудоръясын, а мӧдыс –  Печоро-Илычса лесничестволӧн Еремейса участковӧй лесничестволӧн 574 кварталса мудоръясын.
Вӧр-ва памятник меститчанінлысь карта-схемасӧ вайӧдӧма тайӧ Положение дорӧ 1* содтӧдын.
3.2. Вӧр-ва памятник мутаслӧн площадьыс лоӧ 150,28 га.
*оз йӧзӧдсьы.
4.    Вӧр-ва памятниклӧн мудоръяс
4.1. Вӧр-ва памятникса медводдза участоклӧн мудорыс заводитчӧ Шаръёль ю вомсянь да мунӧ 500 метр рытыв-лунвывлань Шаръёль юлӧн шуйга берег пӧлӧн Ылыдз юлӧн шуйга берегса 500 метра буфернӧй зоналӧн мудоркӧд вомӧнасянінӧдз, водзӧ ёнджыкасӧ рытыввывлань 1500 метр Ылыдз юлӧн шуйга берегса 500 метра буфернӧй зоналӧн мудор пӧлӧн, водзӧ 500 метр войвылӧ Ылыдз юлӧн шуйга берегкӧд вомӧнасянінӧдз, водзӧ ёнджыкасӧ асыввывлань 1500 метр Ылыдз юлӧн шуйга берег пӧлӧн петан чутӧдз.
Мӧд участоклӧн мудорыс заводитчӧ чутсянь, кутшӧм меститчӧ  Изпырӧдъю юлӧн веськыд берег вылын сылӧн вомсянь 500 метр вылынджык, да мунӧ ёнджыкасӧ лунвывлань Изпырӧдъю ю вомӧдз 500 метр, водзӧ 1500 метр рытыввылӧ Ылыдз юлӧн веськыд берег пӧлӧн, водзӧ 500 метр войвылӧ Ылыдз юлӧн веськыд берегса 500 метра буфернӧй зоналӧн мудоркӧд вомӧнасянінӧдз, водзӧ ёнджыкасӧ асыввывлань петан чутӧдз.
4.2. Вӧр-ва памятниклысь мудоръяссӧ петкӧдлӧма карта-схема вылын тайӧ Положение дорӧ 2* содтӧдын.
*оз йӧзӧдсьы.
5. Вӧр-ва памятниклӧн  мудоръясын меститчӧм
видзан вӧр-ва комплексъяс да объектъяс
Геология боксянь торйӧн ёна видзан объект меститчӧма пермскӧй системалӧн улыс юкӧнса пуктӧгъяс сӧвманінын. Улыс перымса карбонат пуктӧгъясыс тыдовтчӧны зэв бура мича джуджыд Изпырӧд-Кырты крежъясӧн, кутшӧмъяс меститчӧмаӧсь Ылыдз юлӧн веськыд берег вылын Изпырӧдъю ю вомсянь 200 м улынджык.
Изпырӧд урочищеын картируйтчӧ 1.5х1 да 2х1.5 км ыдждаа кык изомертичнӧй телӧ, кутшӧмъяс артмӧмаӧсь юр вылӧ пуктӧм среднекаменноугольно-раннепермскӧй кадся кориз пластъясысь. Зэв мича ыджыд крежъяссӧ, кутшӧмъяс лоӧны тектоническӧй покровлӧн останецъясӧн (клиппенъясӧн), позьӧ аддзыны Ылыдз юлӧн кыдз веськыд, сідз и шуйга берегъяс вылын, а сідзжӧ Шаръёль шорлӧн джуджыд сёртасын.
Кыкнан клиппеныс, кутшӧмъяс артмӧмаӧсь среднекаменноугольно-раннепермскӧй (башкирско-ассельскӧй) кадся карбонатнӧй пӧрӧдаясысь, куйлӧны артинскӧй яруслӧн лыа чиръя изъяс да алевролитъяс вылын. Шӧр карбонлӧн медыджыд разрезъясыс меститчӧны Шаръёль шорын, мый поткӧдӧ лунвыв клиппенсӧ, да шуйга заостровка петанінъясын да ю берег пӧлӧн Изпырӧд тыысь улынджык. Башкирскӧй пуктӧгъясыс тані артмӧны югыд биа изъя югыдруд коризысь.
Московскӧй ярусыс юксьӧ кык кызта вылӧ, кӧні эмӧсь уна биа изъя руд органогенно-обломочнӧй коризъяс да гырысь гидрактиноиднӧй коризъяс.
Улыс перымса карбонат пуктӧгъясыс зэв бура тыдовтчӧны Ылыдз юлӧн веськыд берег вылын мича джуджыд Изпырӧд-Кырты крежъясӧн, Изпырӧдъю ю вомсянь 200 м улынджык. Найӧ артмӧмаӧсь гырысь коризъясысь, кӧні торйӧдӧны пластъяс, кутшӧмъяс тырӧмаӧсь табулятоморфнӧйяслӧн колонияясӧн да гырысь ӧтка кораллъяслӧн колясъясӧн.
6. Вӧр-ва памятник торйӧн ёна видзан режим
6.1. Вӧр-ва памятниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны вӧр-ва памятниклӧн дзоньлуныс, сы лыдын:
1) капитальнӧя стрӧитан объектъяс, а сідзжӧ абу капитальнӧй стрӧйбаяс да сооружениеяс меститӧм, вӧр-ва памятник уджӧдӧмсӧ могмӧдӧм, линейнӧй объектъяс стрӧитӧм, выльмӧдӧм да могмӧдӧм могысь найӧс меститӧм кындзи, кор абу найӧс меститӧм да уджӧдӧм вылӧ мӧд позянлун;
2) овмӧс да мукӧд могъяс вылӧ му участокъясӧн вӧдитчӧм;
3) биологическӧй (ботаническӧй да зоологическӧй), палеонтологическӧй, минералогическӧй да археологическӧй коллекцияяс чукӧртӧм, вӧр-ва памятникӧн веськӧдлысь органкӧд сӧгласуйтӧмӧн      наука-туялан могъяс вылӧ чукӧртӧм кындзи;
4) туясян (корсьысян, геофизическӧй да геологоразведочнӧй) уджъяс, уджъяс кындзи, кутшӧмъяс абу йитчӧмаӧсь мувывса механизируйтӧм средствоясӧн вӧдитчӧмкӧд да му веркӧс да быдмӧгъяс тшыкӧдӧмкӧд;
5) мупытшса озырлун перйӧм;
6) уджъяс нуӧдӧм, кутшӧмъяс вӧсна сӧвмӧ эрозия да вежсьӧ рельеф;
7) вӧр-ва памятниклысь мутас ёгӧсьтӧм да няйтчӧдӧм, производство да потребление шыбласъяс складируйтӧм да меститӧм (видзӧм да гуалӧм);
8) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (вӧр-ва памятник видзан мероприятиеяс, а сідзжӧ вӧр-ва комплексъяс да объектъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи).
6.2. Вӧр-ва памятник мутасын позьӧ:
1) нуӧдны наука-туялан уджъяс вӧр-ва памятникӧн веськӧдлысь органкӧд сӧгласуйтӧмӧн;
2) лӧсьӧдны вӧр-ва памятниклӧн тӧдмӧдан могъяс збыльмӧдӧмкӧд йитчӧм экологическӧй да геологическӧй туйяс;
3) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма  вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7.     Бӧртас
7.1. Вӧр-ва памятниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Вӧр-ва памятниклы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны пӧрадокын, кутшӧмӧс урчитӧма федеральнӧй оланпастэчасӧн.
7.3. Вӧр-ва памятниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын. 
7.4. Вӧр-ва памятниклы вӧчӧм лёкторсӧ колӧ вештыны Россия Федерацияса оланпастэчас серти.
7.5. Юридическӧй кывкутысьясӧс да торъя йӧзӧс, кодъяс мыжаӧсь вӧр-ва памятник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Вӧр-ва памятник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Мудоръяссӧ опишитӧма Печоро-Илычса лесничестволӧн 2006 вося вӧр овмӧс котыртан да нуӧдан материалъяс тӧд вылӧ босьтӧмӧн.

ВЫНСЬӦДӦМА
Коми Республикаса Веськӧдлан котырлӧн
2019 во урасьӧм тӧлысь 20 лунся 92 №-а шуӧмӧн 
(12 №-а содтӧд)
“Печора юлӧн участок” республика тӧдчанлуна 
канму вӧр-ва заказник йылысь
ПОЛОЖЕНИЕ
1. Панас
“Печора юлӧн участок” республика тӧдчанлуна канму вӧр-ва заказниксӧ (водзӧ – заказник) артмӧдӧма “Коми АССР-ын выль заказникъяс да вӧр-ва памятникъяс артмӧдӧм йылысь” Коми АССР-са Министръяс Сӧветлӧн 1989 во кӧч тӧлысь 26 лунся 193 №-а шуӧмӧн.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм биологическӧй (зоологическӧй) нырвизь.
ООПТ-лӧн тыр ним: “Печора юлӧн участок” республика тӧдчанлуна канму вӧр-ва заказник.
ООПТ-лӧн дженьыд ним: “Печора юлӧн участок” заказник.
Заказниксӧ артмӧдӧма вына кадколаст урчиттӧг да заказниклӧн мудоръясын меститчӧм му участокъяссӧ вӧдитчысьяслысь, кутысьяслысь да киын кутысьяслысь найӧс босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2.    Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма дона сикас биологическӧй ва озырлунлысь (атлантическӧй чими (Salmo salar), кебӧс (Сoregonus lavaretus)), европаса ком (Thymallus thymallus) да мукӧд сикас черилысь котыр видзӧм могысь.
2.2. Заказниклӧн шӧр могъяс:
заказник тэчасӧ пырысь юяслысь да налӧн участокъяслысь гидрология да гидрохимия режим видзӧм;
дона сикас черияслысь котыръяссӧ налӧн став олан цикл чӧж видзӧм;
олысьяслы экология боксянь тӧдӧмлун сетӧм;
ладмӧдан туризм да шойччӧм вылӧ условиеяс лӧсьӧдӧм.
3.      Заказниклӧн меститчанін да площадь
3.1. Заказник меститчӧ “Мылдін” муниципальнӧй районса муниципальнӧй юкӧнлӧн мутасын, Светлӧй Родник гр-сянь 15 км войвылын, Комсомольскӧй лесничестволӧн Вылыс Печораса участковӧй лесничествоса 1-43, 46-59, 62-94, 96, 97, 104-107, 109-123, 127-130, 134-139, 144-149, 152-154, 170-187, 213-219, 246 кварталъяслӧн, Комсомольскӧй лесничестволӧн Комсомольскӧй участковӧй лесничествоса 174, 178, 182 кварталъяслӧн да Комсомольскӧй лесничестволӧн Куръяса участковӧй лесничествоса 11 кварталлӧн мудоръясын.
3.2. Заказник мутаслӧн площадьыс лоӧ 91 854,96 га.
4.    Заказниклӧн мудоръяс
4.1. Заказниклӧн мудорыс мунӧ условнӧй визьӧд, кутшӧм мунӧ Печора юлӧн шуйга берег пӧлӧн сылӧн йывсянь Унья ю вомӧдз берег визьсянь 3 км ылнаын, а сідзжӧ условнӧй визьясӧд, кутшӧмъяс мунӧны медводдза пӧрадокса став шуйга вожлӧн кыкнан берег пӧлӧн, кутшӧмъяс усьӧны Печора юӧ сылӧн йывсянь Унья ю вомӧдз участокын, берег визьсянь 1 км ылнаын.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ содтӧдын*.
*оз йӧзӧдсьы.
5. Заказниклӧн мудоръясын меститчӧм
видзан вӧр-ва комплексъяс да объектъяс
Печора ю сылӧн катыдын вожъясӧн – Войвыв Уралса медмича ю системаяс пиысь ӧти. Сійӧ заводитчӧ Поясовой Камень чуклӧн рытыввыв пӧкатъяссянь (саридз веркӧсвесьтса джудждаыс 676 м). Йывъяссянь да Унья ю вомӧдз помтӧм косьяса ва визулыс лоӧ горнӧй да джынвыйӧ горнӧй ногаӧн, сылӧн изъя пыдӧсыс да чукыля кырас, кутшӧмъяс тшӧкыда паныдасьлӧны уралса юясын. Васӧ босьтӧ уналаысь, ёнджыкасӧ лымйысь. Ваыс медъёна туӧ ода-кора тӧлысь мӧд джынйӧ.
Заказниклӧн ваясын пыр олӧ чери ногаяслӧн да черияслӧн 14 сикас (на лыдӧ пырттӧм пелядьӧс (Coregonus peled) пасйӧма сӧмын ӧтчыдысь). Эмӧсь юн (сибирса юн (Lethenteron kessleri), сьӧмга-нельма (обыкновеннӧй чими, либӧ сьӧмга (Сoregonus lavaretus), сиг-пыжьян (Coregonus pidschian)), ком (обыкновеннӧй ком (Thymallus thymallus)), сир (обыкновеннӧй сир (Esox lucius)), карп (зарни рӧма гыч (Carassius carassius), сын (Leuciscus idus), юса ар ёс (Phoxinus phoxinus), кельчи (Rutilus)), вьюн (обыкновеннӧй голец (Barbatula barbatula)), налим котыр (налим (Lota lota)), ёкышъяс (обыкновеннӧй ёкыш (Perca fluviatilis), йӧрш обыкновеннӧй (Gymnocephalus cernuus)), подкаменщикъяс (обыкновеннӧй подкаменщик (Cottus gobio)). Тані разнӧй воясӧ нуӧдӧм туялӧмъяслӧн бӧртасъяс серти фаунистическӧй анализ петкӧдлӧ, мый Печора ю ноглӧн горнӧйсянь (тані олӧны кык сикас вӧр-васа олысьясӧс петкӧдлысьяс – арктикаса дуб васа да бореальнӧй гӧрабердса) тшӧтшкӧсӧдз, кор петкӧдлӧма нин нёль комплекс – арктикаса дуб васа, бореальнӧй гӧрабердса, бореальнӧй тшӧтшкӧсінса да юса асыввыв азиатскӧй, вежсигӧн вӧр-васа олысьяс сьӧрсьӧн-бӧрсьӧн содӧны.
6.    Заказник торйӧн ёна видзан режим
6.1. Заказник мутасын оз позь вӧчны удж, мый лоӧ паныд сійӧс артмӧдан медшӧр могъяслы либӧ вӧчӧ лёктор заказниклӧн вӧр-ва комплексъяслы да (либӧ) налӧн компонентъяслы, сы лыдын:
1) капитальнӧя стрӧитан объектъяс меститӧм, заказник уджӧдӧмсӧ могмӧдӧм, линейнӧй объектъяс стрӧитӧм, выльмӧдӧм да могмӧдӧм могысь найӧс меститӧм кындзи, кор абу найӧс меститӧм да уджӧдӧм вылӧ мӧд позянлун;
2) вӧрсӧ став сикас кералӧм нуӧдӧм, санитарно-оздоровительнӧй мероприятиеяс, пӧжарысь видзчысянлун могмӧдӧм серти мероприятиеяс нуӧдігӧн кералӧмъяс, квартальнӧй прӧсекъяс, визиръяс кералӧм, весалӧм, туйяс, кутшӧмъяс эмӧсь, видзӧм могысь кералӧмъяс, а сідзжӧ вӧчны позяна удж сикасъяскӧд йитчӧм мукӧд кералӧм кындзи;
3) вӧр культураяс артмӧдӧмӧн вӧр бурмӧдӧм, вӧр участокъяс вылын, кӧні вӧр пуктасъясыс кулӧмаӧсь либӧ тшыкӧмаӧсь пӧжаръяс, лёк организмъяслӧн тӧдчӧм вӧсна, а сідзжӧ вӧр участокъяс вылын вӧр бурмӧдӧм кындзи, кӧні нуӧдлісны санитарнӧй могысь ӧтпомся кералӧмъяс;
4) древесина да живица заптӧм;
5) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
6) видз-му овмӧс пемӧсъясӧс йирсьӧдӧм (та вылӧ индӧм местаясысь бокын), налы гожся лагеръяс да ваннаяс котыртӧм;
7) прӧмыслӧвӧя кыйсьӧм да промышленнӧй чери кыйӧм;
8) муяс гӧрӧм;
9) быд сикас химия препарат да мувердас видзӧм да наӧн вӧдитчӧм;
10) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзан мероприятиеяс, а сідзжӧ вӧр-ва комплексъяс да объектъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи);
11) мупытшса озырлун перйӧм да корсьӧм;
12) заказниклысь мутас ёгӧсьтӧм да няйтчӧдӧм, производство да потребление шыбласъяс меститӧм (видзӧм да гуалӧм), ортсӧ лэдзан ва нуӧдӧм;
13) (геологическӧй, ботаническӧй да зоологическӧй) коллекцияяс чукӧртӧм, найӧс наука могъяс вылӧ чукӧртан случайяс кындзи;
14) му веркӧс да быдмӧгъяс тшыкӧдӧм, вӧчны позяна удж сикасъяс збыльмӧдан случайяс кындзи.
6.2. Заказник мутасын позьӧ:
1) нуӧдны вӧръясын пӧжарысь да санитарнӧй боксянь видзчысьӧмсӧ могмӧдӧм, вӧр бурмӧдӧм да вӧр бӧрся тӧждысьӧм серти мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелӧн 6.1 пунктса корӧмъяс тӧд вылын кутӧмӧн;
2) нуӧдны наука-туялан уджъяс, а сідзжӧ биологическӧй ва озырлун искусственнӧя рӧдмӧдӧм серти мероприятиеяс, сы лыдын  аквакультура могысь збыльмӧдны чери кыйӧм, медым могмӧдны биологическӧй ва озырлун видзӧмсӧ – заказникӧн веськӧдлысь органкӧд сӧгласуйтӧмӧн;
3) нуӧдны вӧр овмӧс;
4) кыйсьыны любительскӧя да спортивнӧя оланпастэчасӧн урчитӧм пӧрадокын;
5) кыйны чери любительскӧя да спортивнӧя оланпастэчасӧн урчитӧм пӧрадокын;
6) стрӧитны недыр кад кежлӧ сооружениеяс, кутшӧмъяс йитчӧмаӧсь вӧр, кыйсян, чери кыян овмӧс нуӧдӧмкӧд, лӧсьӧдны наука-туялан да геологосъёмочнӧй уджъяс нуӧдӧмкӧд да заказниклӧн рекреационнӧй ресурсъясӧн вӧдитчӧмкӧд, а сідзжӧ сійӧс видзӧмкӧд йитчӧм палатка лагеръяс;
7) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма  вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
8) нуӧдны геолого-съёмочнӧй да корсьысян уджъяс пыдӧдз писькӧдан скважинаясӧн вӧдитчытӧг да грымӧб вӧчан уджъястӧг – заказникӧн веськӧдлысь органкӧд сӧгласуйтӧмӧн.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны пӧрадокын, кутшӧмӧс урчитӧма федеральнӧй оланпастэчасӧн.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын. 
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Юридическӧй кывкутысьясӧс да торъя йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Мудоръяссӧ опишитӧма Комсомольскӧй лесничестволӧн 2000 вося вӧр овмӧс котыртан да нуӧдан материалъяс тӧд вылӧ босьтӧмӧн.
ВЫНСЬӦДӦМА
Коми Республикаса Веськӧдлан котырлӧн
2019 во урасьӧм тӧлысь 20 лунся 92 №-а шуӧмӧн 
(13 №-а содтӧд)
“Хребетнюр” республика тӧдчанлуна канму вӧр-ва заказник йылысь
ПОЛОЖЕНИЕ
1. Панас
“Хребетнюр” республика тӧдчанлуна канму вӧр-ва заказниксӧ (водзӧ – заказник) артмӧдӧма “Коми АССР-ын выль заказникъяс да вӧр-ва памятникъяс артмӧдӧм йылысь” Коми АССР-са Министръяс Сӧветлӧн 1989 во кӧч тӧлысь 26 лунся 193 №-а шуӧмӧн.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм гидрологическӧй (нюрвывса) нырвизь.
ООПТ-лӧн тыр ним: “Хребетнюр” республика тӧдчанлуна канму    вӧр-ва заказник.
ООПТ-лӧн дженьыд ним: “Хребетнюр” заказник.
Заказниксӧ артмӧдӧма вына кадколаст урчиттӧг да заказниклӧн мудоръясын меститчӧм му участокъяссӧ вӧдитчысьяслысь, кутысьяслысь да киын кутысьяслысь найӧс босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2.    Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма нюрса турипув (Oxycoccus palustris) да мырпом (Rubus chamaemorus) быдман условиеяс видзӧм могысь.
2.2. Заказниклӧн шӧр могъяс:
экологическӧй ӧтвесьталун видзӧм;
ландшафтнӧй да биологическӧй унапӧлӧслун, сы лыдын быдмӧгъяслӧн шоча паныдасьлысь сикаслысь ценопопуляция да лэбачьяслӧн шоча паныдасьлысь сикаслысь оланінъяс, видзӧм;
мувывса да ва экосистемаяслысь гидрологическӧй режим видзӧм;
вӧр-ва комплексъясын ывлавывса процессъяс туялӧм да экосистемаяслӧн серпас бӧрся видзӧдӧм могысь условиеяс лӧсьӧдӧм.
3.      Заказниклӧн меститчанін да площадь
3.1. Заказник меститчӧ “Мылдін” муниципальнӧй районса муниципальнӧй юкӧнлӧн мутасын, Ылыдздін с-сянь 3 км рытыв-войвылын, Мылдінса лесничестволӧн Белоборскӧй участковӧй лесничествоса 2-4,     16-18 кварталъяслӧн да Печоро-Илычса лесничестволӧн Ылыдздінса участковӧй лесничествоса 5 кварталлӧн мудоръясын.
Заказник меститчанінлысь карта-схемасӧ вайӧдӧма тайӧ Положение дорӧ 1* содтӧдын.
3.2. Заказник мутаслӧн площадьыс лоӧ 1 194,28 га.
*оз йӧзӧдсьы.
4.    Заказниклӧн мудоръяс
4.1. Заказниклӧн мудорыс мунӧ Мылдінса лесничестволӧн Белоборскӧй участковӧй лесничестволӧн 3 кварталса 10 выделлӧн войвыв мудорті, Печоро-Илычса лесничестволӧн Ылыдздінса участковӧй лесничестволӧн 4 кварталса 12 выделлӧн войвыв мудорті, 5 кварталса 3 выделлӧн войвыв, асыввыв да лунвыв мудоръясті, Мылдінса лесничестволӧн Белоборскӧй участковӧй лесничестволӧн 4 кварталса 12 выделлӧн асыввыв мудорті,  Печоро-Илычса лесничестволӧн Ылыдздінса участковӧй лесничестволӧн 5 кварталса 6, 10, 13, 12, 14 выделъяслӧн асыввыв мудоръясті, Мылдінса лесничестволӧн Белоборскӧй участковӧй лесничестволӧн 5 кварталса 15 выделлӧн асыввыв, лунвыв да рытыввыв мудоръясті, 5 кварталса 37 выделлӧн рытыввыв мудорті, 18 кварталса 6 выделлӧн рытыввыв мудорті, 4 кварталса 26, 12 выделъяслӧн рытыввыв мудоръясті, 3 кварталса 10 выделлӧн асыв-лунвыв мудорті, 3 кварталса 23 выделлӧн войвыв да асыввыв  мудоръясті, 4 кварталса 19 выделлӧн войвыв, асыввыв да лунвыв мудоръясті, 3 кварталса 16 выделлӧн асыввыв мудорті, 18 кварталса 1 выделлӧн войвыв, асыввыв да лунвыв мудоръясті, 17 кварталса 3 выделлӧн лунвыв мудорті, 16 кварталса 4 выделлӧн рытыввыв мудорті, 17 кварталса 3 выделлӧн войвыв мудорті, 3 кварталса 16 выделлӧн рытыввыв мудорті, 2 кварталса 34, 14 выделъяслӧн рытыввыв мудоръясті, 3 кварталса 9 выделлӧн рытыввыв мудорті, 2 кварталса 8 выделлӧн лунвыв, рытыввыв да войвыв мудоръясті петан чутӧдз.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2* содтӧдын.
*оз йӧзӧдсьы.
5. Заказниклӧн мудоръясын меститчӧм
видзан вӧр-ва комплексъяс да объектъяс
Торйӧн ёна видзан объект – мезотрофнӧй куста-нитшка нюр. Сійӧ уна ваа да сьӧкыда вуджан. Пуа ярусыс абу. Доръясын эмӧсь 5,0-5,5 джудждаа кос пуяс. Нюрлӧн унджык юкӧнын микрорельефыс шыльыд неыджыд вутшъясӧн. Вутшъясыс куста-нитшкаӧсь да куста-мырпома-нитшкаӧсь 1,5 х 1,0 м ыдждаа. На вылын быдмӧны нюрвывса момга турун (Chamaedaphne calyculata), керч (Ledum palustre), обыкновеннӧй чӧдлач (Vaccinium uliginosum), обоеполӧй понпир (Empetrum hermaphroditum), ляк кыдз (Betula nana), нюрвыв турипув (Oxycoccus palustris), мырпом (Rubus chamaemorus) да нюр нитшъяс - рудовгӧрд нюр нитш (Sphagnum fuscum), магелланскӧй нюр нитш (Sphagnum magellanicum), векньыд коръя нюр нитш (Sphagnum angustifolium). Нюрлӧн шыльыд зыбуч участокъясын паськалӧмаӧсь туруна-нитшка ӧткотыръяс. Тані нюр веркӧсыс тырӧма ёнджыкасӧ турунӧн (нюрвыв шейхцерияӧн (Scheuchzeria palustris), влагалищнӧй гӧнаюрӧн (Eriophorum vaginatum), зыбуч эжӧрӧн (Carex limosa) да нюр нитшъясӧн. Нюр шӧрын микрорельефлӧн шыльыд участокъяс вуджӧны омӧля сӧвмӧм мусюр-йӧнӧда комплексӧ, кӧні мусюръясыс босьтӧны 50%-ысь этшаджык площадь. Быдмӧгъяслӧн ӧбликыс кызвыннас кольӧ. Сійӧ жӧ кадӧ йӧнӧдъясын содӧ гӧнаюрлӧн да кадвужлӧн (Menyanthes trifoliata) лыдыс, нюр нитшкӧн вевттьӧмыс чинӧ да лоӧ 60% гӧгӧр, му веркӧсын тыдовтчӧны гипновӧй нитшъяс. Индӧм быдмӧг ӧткотыръяс улын медуна лесотопянӧй куйланін, кутшӧмлӧн вынйӧрыс лоӧ 2,5-2,75 м. Сідзжӧ паныдасьлӧ 3,5 м вынйӧра сораса топянолеснӧй куйланін.
Нюр вылын пасйӧма сосудистӧй быдмӧгъяслысь кык сикас (сибирса пожӧм (Pinus sibirica) да еджыд ӧчеретник (Rhynchospora alba) да лэбачьяслӧн ӧти сикас – руд тури (Grus grus), кодъясӧс пыртӧма Коми Республикаса гӧрд небӧгӧ (2009).
6. Вӧр-ва памятник торйӧн ёна видзан режим
6.1. Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемалӧн дзоньлуныс, сы лыдын:
1) капитальнӧя стрӧитан объектъяс, а сідзжӧ абу капитальнӧй стрӧйбаяс да сооружениеяс меститӧм, заказник уджӧдӧмсӧ могмӧдӧм, линейнӧй объектъяс стрӧитӧм, выльмӧдӧм да могмӧдӧм могысь найӧс меститӧм кындзи, кор абу найӧс меститӧм да уджӧдӧм вылӧ мӧд позянлун;
2) пуяс да кустъяс кералӧм да механическӧя жугӧдӧм (виччысьтӧм да аварийнӧй ситуацияяс кындзи);
3) абу пуа вӧр ресурсъяс, вӧрса сёян-юан ресурсъяс да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
4) прӧмысловӧя кыйсьӧм;
5) муяс бурмӧдӧм;
6) быд пӧлӧс химия препарат да мувердас видзӧм да наӧн вӧдитчӧм;
7) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзӧм серти мероприятиеяс, а сідзжӧ вӧр-ва комплексъяс да объектъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи);
8) туясян (корсьысян, геофизическӧй да геологоразведочнӧй) уджъяс, уджъяс кындзи, кутшӧмъяс абу йитчӧмаӧсь мувывса механизируйтӧм средствоясӧн вӧдитчӧмкӧд да му веркӧс да быдмӧгъяс тшыкӧдӧмкӧд;
9) мупытшса озырлун, сы лыдын трунда перйӧм;
10) заказниклысь мутас ёгӧсьтӧм да няйтчӧдӧм, производство да потребление шыбласъяс складируйтӧм да меститӧм (видзӧм да гуалӧм), ортсӧ лэдзан ва нуӧдӧм;
11) биологическӧй (ботаническӧй да зоологическӧй) да геологическӧй коллекцияяс чукӧртӧм, найӧс наука могъяс вылӧ чукӧртан случайяс кындзи;
12) му веркӧс да быдмӧгъяс тшыкӧдӧм, вӧчны позяна удж сикасъяс збыльмӧдан случайяс кындзи.
6.2. Заказниклӧн мутасын позьӧ:
1) нуӧдны наука-туялан уджъяс заказникӧн веськӧдлысь органкӧд сӧгласуйтӧмӧн;
2) кыйсьыны любительскӧя да спортивнӧя оланпастэчасӧн урчитӧм пӧрадокын;
3) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7.     Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны пӧрадокын, кутшӧмӧс урчитӧма федеральнӧй оланпастэчасӧн.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын. 
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Юридическӧй кывкутысьясӧс да торъя йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Мудоръяссӧ опишитӧма Печоро-Илычса лесничестволӧн 2006 вося вӧр овмӧс котыртан да нуӧдан материалъяс да Мылдінса лесничестволӧн 1994 вося вӧр овмӧс котыртан да нуӧдан материалъяс тӧд вылӧ босьтӧмӧн.

ВЫНСЬӦДӦМА
Коми Республикаса Веськӧдлан котырлӧн
2019 во урасьӧм тӧлысь 20 лунся 92 №-а шуӧмӧн 
(14 №-а содтӧд)
“Чемейнӧй плёс” республика тӧдчанлуна вӧр-ва памятник йылысь
ПОЛОЖЕНИЕ
1. Панас
“Чемейнӧй плёс” республика тӧдчанлуна вӧр-ва памятниксӧ (водзӧ – вӧр-ва памятник) артмӧдӧма “Шоча паныдасьлысь быдмӧгъяс да пемӧсъяс видзан юалӧмъяс серти Коми АССР-са Министръяс Сӧветлысь шуӧмъяссӧ збыльмӧданног йылысь да заказникъяс да вӧр-ва памятникъяс содтӧд индӧм йылысь” Коми АССР-са Министръяс Сӧветлӧн 1984 во рака тӧлысь 29 лунся 90 №-а шуӧмӧн.
Вӧр-ва памятник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ).
ООПТ-лӧн тыр ним: “Чемейнӧй плёс” республика тӧдчанлуна вӧр-ва памятник.
ООПТ-лӧн дженьыд ним: “Чемейнӧй плёс” вӧр-ва памятник.
Вӧр-ва памятниксӧ артмӧдӧма вына кадколаст урчиттӧг да вӧр-ва памятниклӧн мудоръясын меститчӧм му участокъяссӧ вӧдитчысьяслысь, кутысьяслысь да киын кутысьяслысь найӧс босьттӧг.
Вӧр-ва памятник котыртан да сійӧс уджӧдан юкӧнын канмусянь веськӧдлӧмыс, вӧр-ва памятник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – вӧр-ва памятникӧн веськӧдлысь орган).
2.    Вӧр-ва памятник артмӧдан медшӧр могъяс да сылӧн могъяс
2.1 Вӧр-ва памятниксӧ артмӧдӧма вылыс девонсянь шӧр карбонӧдз пуктӧгъяслысь тыдовтчанінсӧ видзӧм могысь.
2.2. Вӧр-ва памятниклӧн шӧр могъяс:
кӧреннӧй пӧрӧдаясысь креж петанінъяс (восьсаинъяс) видзӧм, кутшӧмъяс лоӧны вылыс девонса-шӧр из шом пуктӧгъяслӧн эталоннӧй тыдовтчанінӧн, кутшӧмлӧн эм горно-геологическӧй, стратиграфическӧй да палеонтологическӧй тӧдчанлун;
экология боксянь велӧдӧм да тӧдмӧдӧм вылӧ условиеяс лӧсьӧдӧм.
3.      Вӧр-ва памятниклӧн меститчанін да площадь
3.1. Вӧр-ва памятник меститчӧ “Мылдін” муниципальнӧй районса муниципальнӧй юкӧнлӧн мутасын, Бахильная Потеряха ю вомсянь 4 км асыввылын. Вӧр-ва памятниклӧн мутасыс артмӧ куим участокысь, кутшӧмъяс пиысь медводдзаыс меститчӧ Комсомольскӧй лесничестволӧн Вылыс Печораса участковӧй лесничествоса 441 кварталлӧн мудоръясын, мӧдыс – 416, 441, 443 кварталъяслӧн мудоръясын да коймӧдыс – 416 кварталлӧн мудоръясын.
Вӧр-ва памятник меститчанінлысь карта-схемасӧ вайӧдӧма тайӧ Положение дорӧ 1* содтӧдын.
3.2. Вӧр-ва памятник мутаслӧн площадьыс лоӧ 72 га.
*оз йӧзӧдсьы.
4.    Вӧр-ва памятниклӧн мудоръяс
4.1. Вӧр-ва памятникса медводдза участоклӧн мудорыс заводитчӧ чутсянь, мый меститчӧ Унья юлӧн веськыд берег вылын Бахильная Потеряха ю вомсянь 6 км катыдлань, да мунӧ 500 метр ёнджыкасӧ лунвывлань. Водзӧ 200 метр рытыввылӧ Унья юлӧн 200 метра ва видзан зоналӧн мудоркӧд вомӧнасянінӧдз, водзӧ 650 метр ёнджыкасӧ войвывлань Унья юлӧн 200 метра ва видзан зоналӧн мудорті, водзӧ 200 метр             асыв-лунвывлань петан чутӧдз. Вӧр-ва памятникса мӧд участоклӧн мудорыс заводитчӧ чутсянь, мый меститчӧ Унья юлӧн шуйга берег вылын Бахильная Потеряха ю вомсянь 8,5 км катыдлань, да мунӧ ёнджыкасӧ асыввывлань 200 метр нимтӧм шорлӧн шуйга берегті Унья юлӧн 200 метра ва видзан зоналӧн мудоркӧд вомӧнасянінӧдз, водзӧ 2700 метр ёнджыкасӧ рытыв-лунвывлань Унья юлӧн 200 метра ва видзан зоналӧн мудорті, водзӧ 200 метр войвывлань Унья юлӧн шуйга берегкӧд вомӧнасянінӧдз, водзӧ ёнджыкасӧ                 асыв-войвывлань 2500 метр Унья юлӧн шуйга берегті петан чутӧдз. Вӧр-ва памятникса коймӧд участоклӧн мудорыс заводитчӧ чутсянь, мый меститчӧ Унья юлӧн веськыд берег вылын Бахильная Потеряха ю вомсянь 8,5 км катыдлань, да мунӧ 200 метр рытыввылӧ Унья юлӧн 200 метра буфернӧй зоналӧн мудоркӧд вомӧнасянінӧдз, водзӧ 500 метр рытыв-войвылӧ Унья юлӧн 200 метра буфернӧй зоналӧн мудорті, водзӧ 200 метр асыв-войвылӧ Унья юлӧн веськыд берегкӧд вомӧнасянінӧдз, водзӧ 500 метр асыв-лунвылӧ Унья юлӧн веськыд берегті петан чутӧдз.
4.2. Вӧр-ва памятниклысь мудоръяссӧ петкӧдлӧма карта-схема вылын тайӧ Положение дорӧ 2* содтӧдын.
*оз йӧзӧдсьы.
5. Вӧр-ва памятниклӧн  мудоръясын меститчӧм
видзан вӧр-ва комплексъяс да объектъяс
Торйӧн ёна видзан объект – Унья юлӧн 300 гӧгӧр м кузьта сёртаслӧн участок джуджыд мича крежа берегъясӧн. Торъя крежъяслӧн эмӧсь ас нимъяс: Чемейнӧй Из, Джуджыд Из, Лазарев Нос Из да мукӧд.
Чемейнӧй Плёс – Унья ю сёртасса да Печора ю йывъяслӧн став районса медмича местаясысь ӧти. Мича крежъяс артмӧмаӧсь девонскӧй системалӧн вылыс юкӧнса пӧрӧдаясысь да из шом системалӧн улыс да шӧр юкӧнлӧн пӧшти тырвыйӧ разрезысь (пӧрӧдаяслӧн арлыдыс 385-318 млн. во), кутшӧмъяслы лӧсялӧ форамириферъяслӧн, брахиоподъяслӧн да мукӧдлӧн уна коляс. Девонскӧй кызталӧн литологическӧй тэчасын медуна доломитизированнӧй оолитовӧй коризъяс да уна микро- да макрофаунаа доломитъяс. Из шом системалӧн слӧйясыс артмӧмаӧсь доломитизированнӧй коризъяслӧн да доломитъяслӧн нюзь торъялӧмъяс ыджыд чукӧръясысь.
Геология боксянь вӧр-ва памятник лоӧ палеонтологическӧй меститчанінӧн озыр фаунаӧн, мыйлы лӧсялӧ вылыс девон-улыс карбон кадколастся тайӧ мутаслӧн биологическӧй унапӧлӧслун. Горнӧй пӧрӧдаяслӧн бур восьсаинъяс, тыдовтчанінлӧн коставлытӧмлуныс сетӧ позянлун Предуральеын геология лоӧмторъяс ӧта-мӧдкӧд йитігӧн вӧдитчыны Чемейнӧй Плёсӧн кыдз геологическӧй (стратиграфическӧй) реперъяс пиысь ӧтиӧн.
6. Вӧр-ва памятник торйӧн ёна видзан режим
6.1. Вӧр-ва памятниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны вӧр-ва памятниклӧн дзоньлуныс, сы лыдын:
1) капитальнӧя стрӧитан объектъяс, а сідзжӧ абу капитальнӧй стрӧйбаяс да сооружениеяс меститӧм, вӧр-ва памятник уджӧдӧмсӧ могмӧдӧм, линейнӧй объектъяс стрӧитӧм, выльмӧдӧм да могмӧдӧм могысь найӧс меститӧм кындзи, кор абу найӧс меститӧм да уджӧдӧм вылӧ мӧд позянлун;
2) овмӧс да мукӧд могъяс вылӧ му участокъясӧн вӧдитчӧм;
3) палеонтологическӧй, минералогическӧй, ботаническӧй да археологическӧй коллекцияяс чукӧртӧм, вӧр-ва памятникӧн веськӧдлысь органкӧд сӧгласуйтӧмӧн наука-туялан могъяс вылӧ найӧс чукӧртан случайяс кындзи;
4) туясян (корсьысян, геофизическӧй да геологоразведочнӧй) уджъяс, уджъяс кындзи, кутшӧмъяс абу йитчӧмаӧсь мувывса механизируйтӧм средствоясӧн вӧдитчӧмкӧд да му веркӧс да быдмӧгъяс тшыкӧдӧмкӧд;
5) мупытшса озырлун перйӧм;
6) уджъяс нуӧдӧм, кутшӧмъяс вӧсна сӧвмӧ эрозия да вежсьӧ рельеф;
7) вӧр-ва памятниклысь мутас ёгӧсьтӧм да няйтчӧдӧм, производство да потребление шыбласъяс складируйтӧм да меститӧм (видзӧм да гуалӧм);
8) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (вӧр-ва памятник видзӧм серти мероприятиеяс, а сідзжӧ вӧр-ва комплексъяс да объектъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи).
6.2. Заказник мутасын позьӧ:
1) нуӧдны наука-туялан уджъяс вӧр-ва памятникӧн веськӧдлысь органкӧд сӧгласуйтӧмӧн;
2) вӧр-ва памятниклӧн тӧдмӧдан могъяс збыльмӧдӧмкӧд йитчӧм экологическӧй да геологическӧй туйяс лӧсьӧдӧм;
3) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Вӧр-ва памятниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Вӧр-ва памятниклы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны пӧрадокын, кутшӧмӧс урчитӧма федеральнӧй оланпастэчасӧн.
7.3. Вӧр-ва  памятниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын. 
7.4. Вӧр-ва памятниклы вӧчӧм лёкторсӧ колӧ вештыны Россия Федерацияса оланпастэчас серти.
7.5. Юридическӧй кывкутысьясӧс да торъя йӧзӧс, кодъяс мыжаӧсь вӧр-ва памятник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Вӧр-ва памятник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Мудоръяссӧ опишитӧма Комсомольскӧй лесничестволӧн 2000 вося вӧр овмӧс котыртан да нуӧдан материалъяс тӧд вылӧ босьтӧмӧн.
ВЫНСЬӦДӦМА
Коми Республикаса Веськӧдлан котырлӧн
2019 во урасьӧм тӧлысь 20 лунся 92 №-а шуӧмӧн 
(15 №-а содтӧд)
“Яков-Олеквад” республика тӧдчанлуна вӧр-ва памятник йылысь
ПОЛОЖЕНИЕ
1. Панас
“Яков-Олеквад” республика тӧдчанлуна вӧр-ва памятниксӧ (водзӧ – вӧр-ва памятник) артмӧдӧма “Коми АССР-ын заказникъяс да вӧр-ва памятникъяс индӧм йылысь” Коми АССР-са Министръяс Сӧветлӧн 1978 во вӧльгым тӧлысь 30 лунся 484 №-а шуӧмӧн.
Вӧр-ва памятник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ).
ООПТ-лӧн тыр ним: “Яков-Олеквад” республика тӧдчанлуна вӧр-ва памятник.
ООПТ-лӧн дженьыд ним: “Яков-Олеквад” вӧр-ва памятник.
Вӧр-ва памятниксӧ артмӧдӧма вына кадколаст урчиттӧг да вӧр-ва памятниклӧн мудоръясын меститчӧм му участокъяссӧ вӧдитчысьяслысь, кутысьяслысь да киын кутысьяслысь найӧс босьттӧг.
Вӧр-ва памятник котыртан да сійӧс уджӧдан юкӧнын канмусянь веськӧдлӧмыс, вӧр-ва памятник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – вӧр-ва памятникӧн веськӧдлысь орган).
2.    Вӧр-ва памятник артмӧдан медшӧр могъяс да сылӧн могъяс
2.1 Вӧр-ва памятниксӧ артмӧдӧма тшӧкыда паныдасьлан пожӧма ягъяс кыдз Печораса шолга вӧръяслысь колясъяс видзӧм могысь.
2.2. Вӧр-ва памятниклӧн шӧр могъяс:
ыджыд арлыда этша торкалӧм вӧр ӧткотыръяс видзӧм;
гидрология режим видзӧм;
вӧр-ва комплексъясын ывлавывса процессъяс туялӧм да налӧн серпас бӧрся видзӧдӧм могысь условиеяс лӧсьӧдӧм.
3.      Вӧр-ва памятниклӧн меститчанін да площадь
3.1. Вӧр-ва памятник меститчӧ “Мылдін” муниципальнӧй районса муниципальнӧй юкӧнлӧн мутасын, Мылдін ккп-сянь 15 км асыв-войвылын, Мылдінса лесничестволӧн Мылдінса участковӧй лесничествоса 49, 50 кварталъяслӧн мудоръясын.
Вӧр-ва памятник меститчанінлысь карта-схемасӧ вайӧдӧма тайӧ Положение дорӧ 1* содтӧдын.
3.2. Вӧр-ва памятник мутаслӧн площадьыс лоӧ 85 га.
*оз йӧзӧдсьы.
4.    Вӧр-ва памятниклӧн мудоръяс
4.1. Вӧр-ва памятниклӧн мудорыс мунӧ Мылдінса лесничестволӧн Мылдінса участковӧй лесничестволӧн 49 кварталса 8 выделлӧн войвыв мудорті, 50 кварталлӧн 8, 10, 12 выделъяслӧн войвыв мудоръясті, 50 кварталса 13 выделлӧн асыввыв да лунвыв мудоръясті, 50 кварталлӧн 12, 11, 10, 9 выделъяслӧн лунвыв мудоръясті, 49 кварталлӧн 13, 12, 9 выделъяслӧн лунвыв мудоръясті, 49 кварталлӧн 9, 8 выделъяслӧн рытыввыв мудоръясті петан чутӧдз.
4.2. Вӧр-ва памятниклысь мудоръяссӧ петкӧдлӧма карта-схема вылын тайӧ Положение дорӧ 2* содтӧдын.
*оз йӧзӧдсьы.
5. Вӧр-ва памятниклӧн  мудоръясын меститчӧм
видзан вӧр-ва комплексъяс да объектъяс
Вӧр-ва памятниклӧн мутасын быдмӧ куим торъя сикас пожӧма вӧр, яга террасаясын тшӧкыда паныдасьысь роя ӧткотыръяс, нитшка пожӧма ягъяс, кутшӧмъяс меститчӧны медся васӧдінъясын да зеленомошнӧй сикаса пожӧма вӧръяс пыртӧмӧн, кутшӧмъяс артмӧны мусинлӧн шӧркодь васӧдлуна условиеясын. Пуктасъяс лыдын эмӧсь уна сикас арлыда пуяс, тшӧкыдджыка, кык-куим кӧлена. Видзан экосистемаяслӧн тӧдчана элементӧн лоӧны кулӧм пуяс (ув-бадь, колода, мыръяс, пожӧмлӧн важ сотчӧм пучеръяс). Найӧ лоӧны пу сісьтан тшакъяслӧн, ройяслӧн, нитшъяслӧн, а сідзжӧ гут-гагъяслӧн да накӧд пищевӧй цепьӧн йитчӧм лэбачьяслӧн сӧвмӧм вылӧ тӧдчана субстратӧн да босьтӧ ыджыд пай биологическӧй унапӧлӧслун видзӧмын, вӧрса биогеоценозъяслӧн зумыда орччӧн олӧмсӧ да сӧвмӧмсӧ могмӧдӧмын. Гырысь пуяслӧн торъя сісьман тшупӧда кулӧм пучеръяслӧн уна лыдыс висьталӧ сы йылысь, мый видзан вӧрсӧ бӧръя ӧти да джын нэмын эз керавлыны да сэні эз вӧвны ыджыд пӧжаръяс. Уна сикас, кутшӧмъясӧс пасйӧма тані, оз паныдасьлыны резерваткӧд орчча мутасъясын, кӧні вӧліны кералӧмъяс.
6.    Вӧр-ва памятник торйӧн ёна видзан режим
6.1. Вӧр-ва памятниклӧн мутасын оз позь вӧчны удж, мый лоӧ паныд сійӧс артмӧдан медшӧр могъяслы либӧ вӧчӧ лёктор вӧр-ва памятниклӧн вӧр-ва комплексъяслы да (либӧ) налӧн компонентъяслы, сы лыдын:
1) капитальнӧя стрӧитан объектъяс, а сідзжӧ абу капитальнӧй стрӧйбаяс да сооружениеяс, меститӧм, вӧр-ва памятник уджӧдӧмсӧ могмӧдӧм, линейнӧй объектъяс стрӧитӧм, выльмӧдӧм да могмӧдӧм могысь найӧс меститӧм кындзи, кор абу найӧс меститӧм да уджӧдӧм вылӧ мӧд позянлун;
2) вӧр став сикас кералӧмсӧ нуӧдӧм, санитарно-оздоровительнӧй мероприятиеяс, пӧжарысь видзчысянлунсӧ могмӧдӧм серти мероприятиеяс нуӧдігӧн кералӧмъяс, квартальнӧй прӧсекъяс, визиръяс кералӧм, весалӧм, туйяс, кутшӧмъяс эмӧсь, видзӧм могысь кералӧмъяс, а сідзжӧ вӧчны позяна удж сикасъяскӧд йитчӧм мукӧд кералӧм кындзи;
3) вӧр культураяс арталӧмӧн вӧр бурмӧдӧм, вӧр участокъяс вылын, кӧні вӧр пуктасъясыс кулӧмаӧсь либӧ тшыкӧмаӧсь пӧжаръяс, лёк организмъяслӧн тӧдчӧм вӧсна, а сідзжӧ вӧр участокъяс вылын вӧр бурмӧдӧм кындзи, кӧні нуӧдлісны санитарнӧй могысь ӧтпомся кералӧмъяс;
4) древесина да живица заптӧм;
5) абу пуа вӧр ресурсъяс, вӧрса сёян-юан заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
6) (геологическӧй, ботаническӧй да зоологическӧй) коллекцияяс чукӧртӧм, вӧр-ва памятникӧн веськӧдлысь органкӧд сӧгласуйтӧмӧн      наука-туялан могъяс вылӧ найӧс чукӧртан случайяс кындзи;
8) муяс бурмӧдӧм да гӧрӧм;
9) прӧмыслӧвӧя кыйсьӧм да промышленнӧй чери кыйӧм;
10) му веркӧс да быдмӧгъяс тшыкӧдӧм, вӧчны позяна удж сикасъяс збыльмӧдӧм кындзи;
11) быд сикас химия препарат да мувердас видзӧм да наӧн вӧдитчӧм;
12) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (вӧр-ва памятник видзӧм серти мероприятиеяс, а сідзжӧ вӧр-ва комплексъяс да объектъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи);
13) туясян (корсьысян, геофизическӧй да геологоразведочнӧй) уджъяс, уджъяс кындзи, кутшӧмъяс абу йитчӧмаӧсь мувывса механизируйтӧм средствоясӧн вӧдитчӧмкӧд да му веркӧс да быдмӧгъяс тшыкӧдӧмкӧд;
14) мупытшса озырлун перйӧм;
15) вӧр-ва памятниклысь мутас ёгӧсьтӧм да няйтчӧдӧм, производство да потребление шыбласъяс складируйтӧм да меститӧм (видзӧм да гуалӧм), ортсӧ лэдзан ва нуӧдӧм.
6.2. Вӧр-ва памятник мутасын позьӧ:
1) нуӧдны вӧръясын пӧжарысь да санитарнӧй боксянь видзчысьӧмсӧ могмӧдӧм, вӧр бурмӧдӧм да вӧр бӧрся тӧждысьӧм серти мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын, тайӧ Положениелӧн 6.1 пунктса корӧмъяс тӧд вылын кутӧмӧн;
2) вӧр-ва памятникӧн веськӧдлысь органкӧд сӧгласуйтӧмӧн нуӧдны наука-туялан уджъяс;
3) нуӧдны вӧр овмӧс;
4) кыйсьыны любительскӧя да спортивнӧя оланпастэчасӧн урчитӧм пӧрадокын;
5) кыйны чери любительскӧя да спортивнӧя оланпастэчасӧн урчитӧм пӧрадокын;
6) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7.     Бӧртас
7.1. Вӧр-ва памятниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Вӧр-ва памятниклы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны пӧрадокын, кутшӧмӧс урчитӧма федеральнӧй оланпастэчасӧн.
7.3. Вӧр-ва памятниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын. 
7.4. Вӧр-ва памятниклы вӧчӧм лёкторсӧ колӧ вештыны Россия Федерацияса оланпастэчас серти.
7.5. Юридическӧй кывкутысьясӧс да торъя йӧзӧс, кодъяс мыжаӧсь вӧр-ва памятник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Вӧр-ва памятник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Мудоръяссӧ опишитӧма Мылдінса лесничестволӧн 1994 вося вӧр овмӧс котыртан да нуӧдан материалъяс тӧд вылӧ босьтӧмӧн.

ВЫНСЬӦДӦМА
Коми Республикаса Веськӧдлан котырлӧн
2019 во урасьӧм тӧлысь 20 лунся 92 №-а шуӧмӧн 
(16 №-а содтӧд)
“Сойваса” республика тӧдчанлуна канму вӧр-ва заказник йылысь
ПОЛОЖЕНИЕ
1. Панас
“Сойваса” республика тӧдчанлуна канму вӧр-ва заказниксӧ (водзӧ – заказник) артмӧдӧма “Шоча паныдасьлысь быдмӧгъяс да пемӧсъяс видзан юалӧмъяс серти Коми АССР-са Министръяс Сӧветлысь шуӧмъяссӧ збыльмӧданног йылысь да заказникъяс да вӧр-ва памятникъяс содтӧд индӧм йылысь” Коми АССР-са Министръяс Сӧветлӧн 1984 во рака тӧлысь 29 лунся 90 №-а шуӧмӧн.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм биологическӧй (ботаническӧй) нырвизь.
ООПТ-лӧн тыр ним: “Сойваса” республика тӧдчанлуна канму вӧр-ва заказник.
ООПТ-лӧн дженьыд ним: “Сойваса” заказник.
Заказниксӧ артмӧдӧма вына кадколаст урчиттӧг да заказниклӧн мудоръясын меститчӧм му участокъяссӧ вӧдитчысьяслысь, кутысьяслысь да киын кутысьяслысь найӧс босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2.    Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма шоча паныдасьлысь быдмӧгъяслысь комплекс, кутшӧмъяс быдмӧны Сойва ю (Войвыв Мылва юлӧн ковтыс) берегъясті кориз петанінъяс дорын, да пемӧс да быдмӧг объектъяслысь оланінъяссӧ видзӧм могысь, кодъяс лоӧны Россия Федерацияса гӧрд небӧгӧ да Коми Республикаса гӧрд небӧгӧ пыртӧм сикасъясӧн.
2.2. Заказниклӧн шӧр могъяс:
экологическӧй ӧтвесьталун видзӧм;
ландшафтнӧй да биологическӧй унапӧлӧслун видзӧм;
вӧр-ва комплексъясын ывлавывса процессъяс туялӧм да налӧн состояние бӧрся видзӧдӧм вылӧ условиеяс лӧсьӧдӧм;
шоча паныдасьлысь видзан быдмӧгъяслӧн да пемӧслӧн сикасъяслысь оланінъяссӧ да котыръяссӧ видзӧм.
3.      Заказниклӧн меститчанін да площадь
3.1. Заказник меститчӧ “Мылдін” муниципальнӧй районса муниципальнӧй юкӧнлӧн мутасын, Улыс Омра скп-сянь 1 км лунвылын, Мылдінса лесничестволӧн Улыс Омраса участковӧй лесничествоса 149, 150, 164-166, 177-180, 199, 200, 209 кварталъяслӧн мудоръясын.
Заказник меститчанінлысь карта-схемасӧ вайӧдӧма тайӧ Положение дорӧ 1* содтӧдын.
3.2. Заказник мутаслӧн площадьыс лоӧ 3 447 га.
*оз йӧзӧдсьы.
4.    Заказниклӧн мудоръяс
4.1. Заказниклӧн мудоръясыс мунӧны условнӧй визьӧд, кутшӧм мунӧ Сойва юлӧн кыкнан берег пӧлӧн берег визьсянь 1 км ылнаын Улыс Омра ю вомсянь 20 км кузьта катыдлань да 7 км кузьта кывтыдлань участок вылын, Улыс Омра скп муяс, шойна мутас да пу шыбласъяс складируйтан недыр кад видзан площадка, кутшӧмъяс меститчӧны Улыс Омра скп-сянь 5 км асыв-лунвывлань, а сідзжӧ Диньельскӧй мусир перъянін мутас кындзи.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2* содтӧдын.
*оз йӧзӧдсьы.
5. Заказниклӧн мудоръясын меститчӧм
видзан вӧр-ва комплексъяс да объектъяс
Заказниклӧн мутасӧ пырӧ Сойва ю кузя коризъяслӧн паськыд петанінъяслӧн юкӧн, кутшӧмъяс заводитчӧны сылӧн вомсянь 48-ӧд км-сянь да нюжалӧны 30 км-ысь унджык ю катыд. Тайӧ участокын ёна паськалӧма кориз быгалан уна сикас форма – крут мелкообломочнӧй осыпьяс (эжаӧн тырӧм да восьса), крежъяс, крут стенъяс да сюръяяс, кутшӧмъяс зэв мичаӧсь да кыскӧны туристъясӧс.
Рельеф формаяслӧн унапӧлӧслун вӧсна артмӧ мувывса быдмӧгъяслӧн ыджыд ценотическӧй да сикасъяс унапӧлӧслун. Сойва юлӧн кӧреннӧй берег пӧкатъясын паськалӧмаӧсь сибирса пожӧма (сус пуа) (Pinus sibirica), сибирса ньыв пуа (Abies sibirica) да сибирса ниа пуа (Larix sibirica) вӧр ӧткотыръяс. Ю ойдланінын паныдасьлӧны ловпу расъяс да баддяинъяс, вторичнӧй кыддза вӧръяс, ыджыд арлыдаӧсь. Кориз восьсаинъяслӧн крут пӧкатъясын кольӧны тундроподобнӧй быдмӧгъяса участокъяс да турун чукӧръяс, кытчӧ пырӧ уна пӧлӧс шоча паныдасьлысь видзан быдмӧг.
Заказникын быдмӧны сосудистӧй быдмӧгъяслӧн 315 сикас, нитш ногаяслӧн 161 сикас, ройяслӧн – 100, пу сісьтан тшакъяслӧн 98 сикас.
На пиысь нелямынысь унджык сикас колӧ видзны Коми Республика мутасын, Россияын (настоящӧй адама глава – Cypripedium calceolus), Европаын (финн арнеллия –  Arnellia fennica да восходящӧй лофозия – Lophozia ascendens нитшъяс). Заказник мутасын пасйӧма уклоняющӧйся маръямольлӧн (Paeonia Anomala), Завадскийлӧн дендрантемалӧн (Dendranthema zawadskii), сибирса адонислӧн (Adonis sibirica), котыръяслысь, Орхидные котыр петкӧдлысьяслысь уна лыд. Заказник лоӧ Лунвыв Тиманса медся колана видзан мутасъясысь ӧтиӧн, кутшӧмъясӧс артмӧдӧма шоча паныдасьысь быдмӧгъяс видзӧм могысь.
6.    Заказник торйӧн ёна видзан режим
6.1. Заказник мутасын оз позь вӧчны удж, мый лоӧ паныд сійӧс артмӧдан могъяслы либӧ вӧчӧ лёктор заказниклӧн вӧр-ва комплексъяслы да (либӧ) налӧн компонентъяслы, сы лыдын:
1) капитальнӧя стрӧитан объектъяс меститӧм, заказник уджӧдӧмсӧ могмӧдӧм, линейнӧй объектъяс стрӧитӧм, выльмӧдӧм да могмӧдӧм могысь найӧс меститӧм кындзи, кор абу найӧс меститӧм да уджӧдӧм вылӧ мӧд позянлун;
2) вӧр став сикас кералӧмсӧ нуӧдӧм, санитарно-оздоровительнӧй мероприятиеяс, пӧжарысь видзчысянлунсӧ могмӧдӧм серти мероприятиеяс нуӧдігӧн кералӧмъяс, квартальнӧй прӧсекъяс, визиръяс кералӧм, весалӧм, туйяс, кутшӧмъяс эмӧсь, видзӧм могысь кералӧмъяс, а сідзжӧ вӧчны позяна удж сикасъяскӧд йитчӧм мукӧд кералӧм кындзи;
3) вӧр культураяс артмӧдӧмӧн вӧр бурмӧдӧм, вӧр участокъяс вылын, кӧні вӧр пуктасъясыс кулӧмаӧсь либӧ тшыкӧмаӧсь пӧжаръяс, лёк организмъяслӧн тӧдчӧм вӧсна, а сідзжӧ вӧр участокъяс вылын вӧр бурмӧдӧм кындзи, кӧні нуӧдлісны санитарнӧй могысь ӧтпомся кералӧмъяс;
4) древесина да живица заптӧм;
5) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
6) ботаническӧй, археологическӧй, геологическӧй да зоологическӧй коллекцияяс чукӧртӧм, заказникӧн веськӧдлысь органкӧд сӧгласуйтӧмӧн наука-туялан могъяс вылӧ найӧс чукӧртан случайяс кындзи;
7) видз-му овмӧс пемӧсъясӧс йирсьӧдӧм (та вылӧ индӧм местаясысь бокын), налы гожся лагеръяс да ваннаяс котыртӧм;
8) муяс бурмӧдӧм да гӧрӧм;
9) прӧмыслӧвӧя кыйсьӧм да промышленнӧй чери кыйӧм;
10) му веркӧс да быдмӧгъяс тшыкӧдӧм, вӧчны позяна удж сикасъяс збыльмӧдӧм кындзи;
11) быд сикас химия препарат да мувердас видзӧм да наӧн вӧдитчӧм;
12) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзӧм серти мероприятиеяс, а сідзжӧ вӧр-ва комплексъяс да объектъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи);
13) мупытшса озырлун перйӧм да корсьӧм;
14) заказниклысь мутас ёгӧсьтӧм да няйтчӧдӧм, производство да потребление шыбласъяс складируйтӧм да меститӧм (видзӧм да гуалӧм), ортсӧ лэдзан ва нуӧдӧм.
6.2. Заказник мутасын позьӧ:
1) нуӧдны вӧръясын пӧжарысь да санитарнӧй боксянь видзчысьӧмсӧ могмӧдӧм, вӧр бурмӧдӧм да вӧр бӧрся тӧждысьӧм серти мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелӧн 6.1 пунктса корӧмъяс тӧд вылын кутӧмӧн;
2) заказникӧн веськӧдлысь органкӧд сӧгласуйтӧмӧн нуӧдны         наука-туялан уджъяс;
3) нуӧдны вӧр овмӧс;
4) кыйсьыны любительскӧя да спортивнӧя оланпастэчасӧн урчитӧм пӧрадокын;
5) кыйны чери любительскӧя да спортивнӧя оланпастэчасӧн урчитӧм пӧрадокын;
6) стрӧитны кад кежлӧ сооружениеяс, кутшӧмъяс йитчӧны вӧр, кыйсян, чери кыян овмӧс нуӧдӧмкӧд да заказниклӧн рекреационнӧй ресурсъясӧн вӧдитчӧмкӧд, а сідзжӧ сійӧс видзӧмкӧд;
7) овмӧс да мукӧд удж нуӧдан мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн оланпастэчасӧн урчитӧм пӧрадокын.
8) нуӧдны геолого-съёмочнӧй да корсьысян уджъяс пыдӧдз писькӧдан скважинаясӧн вӧдитчытӧг да грымӧб вӧчан уджъястӧг – заказникӧн веськӧдлысь органкӧд сӧгласуйтӧмӧн.
7.     Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны пӧрадокын, кутшӧмӧс урчитӧма федеральнӧй оланпастэчасӧн.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын. 
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Юридическӧй кывкутысьясӧс да торъя йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Мудоръяссӧ опишитӧма Мылдінса лесничестволӧн 1994 вося вӧр овмӧс котыртан да нуӧдан материалъяс тӧд вылӧ босьтӧмӧн.
ВЫНСЬӦДӦМА
Коми Республикаса Веськӧдлан котырлӧн
2019 во урасьӧм тӧлысь 20 лунся 92 №-а шуӧмӧн 
(17 №-а содтӧд)
“Ылыдзса” республика тӧдчанлуна канму вӧр-ва заказник йылысь
ПОЛОЖЕНИЕ
1. Панас
“Ылыдзса” республика тӧдчанлуна канму вӧр-ва заказниксӧ (водзӧ – заказник) артмӧдӧма “Коми АССР-ын выль заказникъяс да вӧр-ва памятникъяс артмӧдӧм йылысь” Коми АССР-са Министръяс Сӧветлӧн 1989 во кӧч тӧлысь 26 лунся 193 №-а шуӧмӧн.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм биологическӧй (зоологическӧй) нырвизь.
ООПТ-лӧн тыр ним: “Ылыдзса” республика тӧдчанлуна канму вӧр-ва заказник.
ООПТ-лӧн дженьыд ним: “Ылыдзса” заказник.
Заказниксӧ артмӧдӧма вына кадколаст урчиттӧг да заказниклӧн мудоръясын меститчӧм му участокъяссӧ вӧдитчысьяслысь, кутысьяслысь да киын кутысьяслысь найӧс босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2.    Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма черияслысь дона сикас, а сідзжӧ шоча паныдасьлысь черияслысь сикас, кодъясӧс пыртӧма Россия Федерацияса гӧрд небӧгӧ либӧ Коми Республикаса гӧрд небӧгӧ, оланін видзӧм да найӧс рӧдмӧдӧм могысь.
2.2. Заказниклӧн шӧр могъяс:
заказник тэчасӧ пырысь юяслысь да налӧн участокъяслысь гидрология да гидрохимия режим видзӧм;
биологическӧй ва озырлунлӧн дона сикасъяслысь (атлантическӧй чими (Salmo salar), кебӧс (Сoregonus lavaretus) да чир (Stenodus leucichthys) да Коми Республикаса гӧрд небӧгӧ (2009) пыртӧм обыкновеннӧй подкаменщиклысь (Cottus gobio) котыр налӧн став олан цикл чӧж видзӧм.
3.      Заказниклӧн меститчанін да площадь
3.1. Заказник меститчӧ “Мылдін” муниципальнӧй районса муниципальнӧй юкӧнлӧн да “Вуктыл” кар кытшса муниципальнӧй юкӧнлӧн мутасын, Комсомольск-на-Печоре скп-сянь 70 км асыв-войвылын. Заказниклӧн мутасӧ пырӧны:
1) Приуральскӧй скп, Палью скп, да Еремей гр. административнӧй мудоръясын меститчӧм мутасъяс;
2) Вуктылса лесничествоын:
Вуктылса участковӧй лесничествоын мыйкӧ мында 103, 104, 119 - 122, 135 - 137, 152, 168, 183, 197, 211, 212, 226, 227, 242 - 244, 257, 272 да 273 кварталъяс;
3) Мылдінса лесничествоын (кварталъяслысь нумерациясӧ вайӧдӧма Мылдінса лесничестволӧн 1994 вося вӧр овмӧс котыртан да нуӧдан материалъяс серти):
Русановса участковӧй лесничествоын мыйкӧ мында 16 - 18, 35, 36,    55 - 57, 81 - 83 кварталъяс;
4) Комсомольскӧй лесничествоын:
Комсомольскӧй участковӧй лесничествоын мыйкӧ мында  34 - 36, 44, 45, 62 - 71, 85 – 90 кварталъяс;
5) Печоро-Илычса лесничествоын:
а) Большелягскӧй участковӧй лесничествоын 178 - 180, 189, 199, 200, 207 да 208 кварталъяс да мыйкӧ мында 26 - 30, 68, 69, 87, 88, 104, 105,      121 - 124, 136 - 141, 152, 153, 159, 161 - 167, 177, 188, 196-198 да 206  кварталъяс;
б) Ылыдздінса участковӧй лесничествоын 4, 9, 36, 46 да 55  кварталъяс да мыйкӧ мында 1 - 3, 6, 10-13, 16 - 18, 22 - 24, 35, 37, 47, 54, 56, 57 да 69 - 73 кварталъяс; 
в) Пальюса участковӧй лесничествоын 1 - 13, 17, 25, 26, 42, 74, 133, 213, 275 да 338 кварталъяс да мыйкӧ мында  15, 16, 18 - 21, 23, 24, 27,         32 - 40, 43, 55, 56, 73, 83, 130 - 132, 134 - 135, 173 - 175, 212, 214 - 217,      250 - 253, 274, 276, 298 - 299, 315 - 323, 337, 339 - 344, 354 - 357, 365 - 367 кварталъяс;
г) Приуральскӧй участковӧй лесничествоын 1 - 3, 6, 7, 8, 9, 18, 19, 23 да 24 кварталъяс да мыйкӧ мында 4, 5, 10 - 17, 20 - 22, 25 - 32, 41 - 44, 47, 48, 53 - 57, 69, 76 - 82, 87 - 89, 96 - 101, 110, 111, 120 - 128, 131 - 134, 136 - 139 кварталъяс;
д) Еремейса участковӧй лесничествоын 9, 10, 25, 45, 46, 74, 75, 100, 101, 128, 129, 143-145, 155, 156, 168, 169, 180, 181, 191, 192, 198, 199,      210-212, 214, 215, 217, 219, 238, 239, 259, 282, 283, 287, 314, 315, 327, 355, 356, 384, 385, 415, 447, 448, 483, 484, 486, 487, 493 - 496, 519, 546 - 549, 574, 577 - 579, 597 - 599, 601,  602, 608 - 616 кварталъяс да мыйкӧ мында 8, 11,  20 - 23, 26, 32, 38, 39, 40, 41, 44, 47, 53, 63, 70 - 73, 76, 78, 79, 83 - 85, 88, 91,    96 - 99, 103, 104, 113, 114, 118-123, 130-132, 137, 141, 142, 146, 147,            152 - 154, 157 - 159, 166 - 167, 170, 176 - 179, 182, 186 - 190, 193 - 197,       206 - 209, 213, 216, 218, 228 - 237, 251 - 258, 275 - 281, 284 - 286, 305 - 313, 317 - 320, 322 - 326, 328 - 332, 335, 345 - 349, 351, 353, 354, 357 - 364,        372 - 374, 376 - 380, 382, 383, 386, 387, 391-393, 401 - 403, 406 - 409,           411 - 414, 417, 418, 432-435, 439 - 442, 444 - 446, 450 - 453, 466, 467,           479 - 482,  485, 488 - 492, 497 - 502, 505, 508 - 510, 516, 517, 520 - 523,       527 - 530, 537, 538, 541 - 545, 550 - 556, 559 - 561, 564, 565, 570 - 573, 575, 576, 580 - 584, 587 - 591, 593 - 596, 600, 603 - 605, 607, 618, 621 да 622 кварталъяс.
3.2. Заказник мутаслӧн площадьыс лоӧ 348 000 га.
4.    Заказниклӧн мудоръяс
4.1. Заказниклӧн мудоръясыс мунӧны:
1) Ылыдз ю вом бердын лунвывсянь войвылӧ: Печоро-Илычса лесничестволӧн Ылыдздінса участковӧй лесничествоса 9 да 10 кварталъяслӧн мудоръясын – Печора юлӧн веськыд берегті; Ылыдз юлӧн шуйга да веськыд берегъяс йитысь визьӧд Печора юӧ сылӧн усянінын; Ылыдз юлӧн веськыд берегті катыд Ылыдздін сиктлӧн асыввыв мудорӧдз; Ылыдздін сиктлӧн асыввыв мудорті Печоро-Илычса лесничестволӧн Ылыдздінса участковӧй лесничестволӧн 6 кварталын автомашина туйкӧд вомӧнасянінӧдз; автомашина туйӧд условнӧй визькӧд вомӧнасянінӧдз, кутшӧм мунӧ Ылыдз юлӧн веськыд берегті берег визьсянь 3 км ылнаын.
2) заказниклӧн мукӧд мутасӧд: условнӧй визьӧд, кутшӧм мунӧ Ылыдз юлӧн кыкнан берегті берег визьсянь 3 км ылнаын, да условнӧй визьясӧд, кутшӧмъяс мунӧны Ылыдз юлӧн медводдза пӧрадокса вожъяслӧн кыкнан берег пӧлӧн налӧн берег визьяссянь 1 км ылнаын.
4.2. Заказниклысь мудоръяссӧ петкӧдлӧма карта-схема вылын* тайӧ Положение дорӧ содтӧдын.
*оз йӧзӧдсьы.
5. Заказниклӧн мудоръясын меститчӧм
видзан вӧр-ва комплексъяс да объектъяс
Ылыдз ю – Печора юлӧн веськыд вож – уралса медыджыд да медмича  юяс пиысь ӧти. Кывтыдын Ылыдз тшӧтшкӧс нога. Кузь вомынъяс вежласьӧны шоча паныдасьлысь косьясӧн. Шӧр визулын Урал дорӧ матыстчигӧн ю сёртасыс векнялӧ, да Ылыдз лоӧ джынвыйӧ горнӧйӧн. Лоӧны визув да сьӧкыда вуджан косьяс. Кыкнан берег полӧн меститчӧны мича крут креж петанінъяс, кутшӧмъяслӧн джудждаыс овлӧ 30-40 м.      Усть-Ляга заповеднӧй кордон гӧгӧрын юыс кежӧ, Ылыдзлӧн сёртасыс паськалӧ да нюжалӧ Урал гӧраяс пӧлӧн. Кыкнан берег полӧн тыдалӧны Войвыв Ураллӧн важся чукъяс. Катыдын юыс лоӧ лӧньджыкӧн.
Заказник ваясын пасйӧма черияслысь да чери ногаяслысь 17 сикас. Эмӧсь юн – юн чери (Lampetra japonica) да сибирса юн (Lethenteron kessleri); чими - атлантическӧй чими, либӧ сьӧмга (Salmo salar) да обыкновеннӧй лен (Hucho taimen); кебӧс - сиг-пыжьян (Coregonus pidschian), пелядь (Coregonus peled) да чир (Stenodus leucichthys nelma); ком – европаса ком (Thymallus thymallus); сир – обыкновеннӧй сир (Esox lucius); карп - сын (Leuciscus idus), юса ар ёс (Phoxinus phoxinus) да кельчи (Rutilus); вьюн - обыкновеннӧй голец (Barbatula barbatula); налим - налим (Lota lota); ёкыш котыр - обыкновеннӧй ёкыш (Perca fluviatilis) да обыкновеннӧй йӧрш (Gymnocephalus cernuus); подкаменщикъяс - обыкновеннӧй подкаменщик (Cottus gobio).
6.    Заказник торйӧн ёна видзан режим
6.1. Заказник мутасын оз позь вӧчны удж, мый лоӧ паныд сійӧс артмӧдан медшӧр могъяслы либӧ вӧчӧ лёктор заказниклӧн вӧр-ва комплексъяслы да (либӧ) налӧн компонентъяслы, сы лыдын:
1) капитальнӧя стрӧитан объектъяс меститӧм, заказник уджӧдӧмсӧ могмӧдӧм могысь найӧс меститӧм, линейнӧй объектъяс стрӧитӧм, выльмӧдӧм да могмӧдӧм кындзи, кор абу найӧс меститӧм да уджӧдӧм вылӧ мӧд позянлун;
2) вӧр став сикас кералӧмсӧ нуӧдӧм, санитарно-оздоровительнӧй мероприятиеяс, пӧжарысь видзчысянлунсӧ могмӧдӧм серти мероприятиеяс нуӧдігӧн кералӧмъяс, квартальнӧй прӧсекъяс, визиръяс кералӧм, весалӧм, туйяс, кутшӧмъяс эмӧсь, видзӧм могысь кералӧмъяс, а сідзжӧ вӧчны позяна удж сикасъяскӧд йитчӧм мукӧд кералӧм кындзи;
3) вӧр культураяс артмӧдӧмӧн вӧр бурмӧдӧм, вӧр участокъяс вылын, кӧні вӧр пуктасъясыс кулӧмаӧсь либӧ тшыкӧмаӧсь пӧжаръяс, лёк организмъяслӧн тӧдчӧм вӧсна, а сідзжӧ вӧр участокъяс вылын вӧр бурмӧдӧм кындзи, кӧні нуӧдлісны санитарнӧй могысь ӧтпомся кералӧмъяс;
4) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
5) древесина да живица заптӧм;
6) (геологическӧй, ботаническӧй да зоологическӧй) коллекцияяс чукӧртӧм, заказникӧн веськӧдлысь органкӧд сӧгласуйтӧмӧн наука-туялан могъяс вылӧ кындзи;
7) муяс гӧрӧм;
8) видз-му овмӧс пемӧсъясӧс йирсьӧдӧм (та вылӧ индӧм местаясысь бокын), налы гожся лагеръяс да ваннаяс котыртӧм;
9) прӧмыслӧвӧя кыйсьӧм да промышленнӧя чери кыйӧм;
10) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзӧм серти мероприятиеяс, а сідзжӧ вӧр-ва комплексъяс да объектъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи);
11) мупытшса озырлун перйӧм да корсьӧм;
12) быд сикас химия препарат да мувердас видзӧм да наӧн вӧдитчӧм;
13) заказниклысь мутас ёгӧсьтӧм да няйтчӧдӧм, производство да потребление шыбласъяс меститӧм (видзӧм да гуалӧм), ортсӧ лэдзан ва нуӧдӧм;
14) му веркӧс да быдмӧгъяс тшыкӧдӧм, вӧчны позяна удж сикасъяс збыльмӧдӧм кындзи;
15) дона сикас черилӧн кульмӧм дырйи Ылыдз юын да сылӧн вожъясын Ылыдз ю вывсянь Изпырӧд ю вомӧдз участокын вавыв мотора транспортӧн вӧдитчӧм (видзӧдысь да видзысь организацияяслӧн суднояс кындзи, а сідзжӧ Печоро-Илычса заповедниклӧн мутасӧ котыртӧм туристъяслысь группаяс ваян случай дырйи, кодъяслӧн эм заповедник мутасӧ пырӧм вылӧ урчитӧм пӧрадокын босьтӧм разрешение).
6.2. Заказник мутасын позьӧ:
1) нуӧдны вӧръясын пӧжарысь да санитарнӧй боксянь видзчысьӧмсӧ могмӧдӧм, вӧр бурмӧдӧм да вӧр бӧрся тӧждысьӧм серти мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелӧн 6.1 пунктса корӧмъяс тӧд вылын кутӧмӧн;
2) нуӧдны наука-туялан уджъяс, а сідзжӧ биологическӧй ва озырлун искусственнӧя рӧдмӧдӧм серти мероприятиеяс, сы лыдын  аквакультура могысь збыльмӧдны чери кыйӧм, медым могмӧдны биологическӧй ва озырлун видзӧмсӧ, – заказникӧн веськӧдлысь органкӧд сӧгласуйтӧмӧн;
3) нуӧдны вӧр овмӧс;
4) кыйсьыны любительскӧя да спортивнӧя оланпастэчасӧн урчитӧм пӧрадокын;
5) кыйны чери любительскӧя да спортивнӧя оланпастэчасӧн урчитӧм пӧрадокын;
6) стрӧитны недыр кад кежлӧ сооружениеяс, кутшӧмъяс йитчӧмаӧсь вӧр, кыйсян, чери кыян овмӧс нуӧдӧмкӧд, лӧсьӧдны наука-туялан да геологосъёмочнӧй уджъяс нуӧдӧмкӧд да заказниклӧн рекреационнӧй ресурсъясӧн вӧдитчӧмкӧд, а сідзжӧ сійӧс видзӧмкӧд йитчӧм палатка лагеръяс;
7) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн, тайӧ Положениеӧн оланпастэчасӧн урчитӧм пӧрадокын.
8) нуӧдны геолого-съёмочнӧй да корсян уджъяс пыдӧдз писькӧдан скважинаясӧн вӧдитчытӧг да грымӧб вӧчан уджъястӧг – заказникӧн веськӧдлысь органкӧд сӧгласуйтӧмӧн.
6.3. Заказник мутасын торйӧдӧны важысянь овмӧс нуӧдан юкӧнъяс.
Важысянь овмӧс нуӧдан зонаяссӧ индӧма сы вылӧ, медым граждана, кодъяс олӧны заказник мутас мудоръясын, нуӧдісны аспом подсобнӧй овмӧс да фермер овмӧс, вӧдитчисны вӧр участокъясӧн гражданалӧн асланыс могъяс вылӧ, а сідзжӧ збыльмӧдісны видз-му овмӧсын ичӧт предпринимательство.
Важысянь овмӧс нуӧдан 1 №-а зонасӧ индӧма Печоро-Илычса лесничестволӧн Еремейса участковӧй лесничестволӧн 238 кварталын.
Важысянь овмӧс нуӧдан 2 №-а зонасӧ индӧма Печоро-Илычса лесничестволӧн Еремейса участковӧй лесничестволӧн 283 кварталын.
Важысянь овмӧс нуӧдан 3 №-а зона меститчӧ Печоро-Илычса лесничестволӧн Еремейса участковӧй лесничестволӧн 414 кварталын да зонасӧ индӧма заказниклӧн мутас мудоръясын меститчӧм индӧм кварталлӧн юкӧнын.
Важысянь овмӧс нуӧдан 4 №-а зона меститчӧ Печоро-Илычса лесничестволӧн Еремейса участковӧй лесничестволӧн 576 кварталын да зонасӧ индӧма заказниклӧн мутас мудоръясын меститчӧм индӧм кварталлӧн юкӧнын.
Важысянь овмӧс нуӧдан 5 №-а зона меститчӧ Печоро-Илычса лесничестволӧн Еремейса участковӧй лесничестволӧн 595 кварталын да зонасӧ индӧма заказниклӧн мутас мудоръясын меститчӧм индӧм кварталлӧн юкӧнын.
Важысянь овмӧс нуӧдан 6 №-а зонасӧ шуӧма Печоро-Илычса лесничестволӧн Еремейса участковӧй лесничествоын 613 квартал.
Важысянь овмӧс нуӧдан 7 №-а зона меститчӧ Ылыдз ю сёртасын Печора юӧ сылӧн усянінсянь Изпырӧд ю вомӧдз да сэтчӧ пырӧ:
Печоро-Илычса лесничестволӧн Ылыдздінса участковӧй лесничествоын:
9 квартал; заказниклӧн мутас мудоръясын меститчысь 1, 6 да 10 кварталъяслӧн юкӧнъяс; мыйкӧ мында 2, 3 да 4 кварталъяс Ылыдз юлӧн веськыд берегті берег визьӧд километр гӧгӧр; 
Печоро-Илычса лесничестволӧн Пальюса участковӧй лесничествоын:
25 да 26 кварталъяс; заказниклӧн мутас мудоръясын меститчысь 27, 42 да 43 кварталъяслӧн юкӧнъяс; мыйкӧ мында 1 - 5, 8 - 13 да 17 кварталъяс Ылыдз юлӧн шуйга берегті берег визьӧд километр гӧгӧр; 
Печоро-Илычса лесничестволӧн Большелягскӧй участковӧй лесничествоын:
 заказниклӧн мутас мудоръясын меститчысь 196 кварталлӧн юкӧн;  мыйкӧ мында 178 - 180, 189, 197 - 200, 206 - 208 кварталъяс Ылыдз юлӧн веськыд берегті берег визьӧд километр гӧгӧр; 
Печоро-Илычса лесничестволӧн Еремейса участковӧй лесничествоын:
494 – 496 кварталъяс; заказниклӧн мутас мудоръясын меститчысь   489 - 492 кварталъяслӧн юкӧнъяс; мыйкӧ мында 485 - 488, 493, 497 - 501, 519, 520, 547 - 550 да 574 кварталъяс Ылыдз юлӧн веськыд берегті берег визьӧд километр гӧгӧр;
Печоро-Илычса лесничестволӧн Приуральскӧй участковӧй лесничествоын:
8 квартал; заказниклӧн мутас мудоръясын меститчысь 28 - 30 кварталъяслӧн юкӧнъяс; мыйкӧ мында 1 - 7, 9 - 12, 16 - 27 кварталъяс Ылыдз юлӧн шуйга берегті берег визьӧд километр гӧгӧр.
6.4. Тайӧ Положениелӧн 6.3. пунктын индӧм важысянь овмӧс нуӧдан зонаяслӧн мудоръясын позьӧ:
1) гражданалы заптыны вӧр асланыс могъяс вылӧ;
2) меститны олан пунктъяслӧн мудоръясын тайӧ могъяс вылӧ торйӧн лӧсьӧдӧм местаясын производство да потребление шыбласъяс;
3) йирсьӧдны видз-му овмӧс пемӧсъясӧс да котыртны налы гожся лагеръяс да ваннаяс важысянь йирсянінъясын;
4) турун ытшкӧм да муяс гӧрӧм.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны пӧрадокын, кутшӧмӧс урчитӧма федеральнӧй оланпастэчасӧн.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын. 
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Юридическӧй кывкутысьясӧс да торъя йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Мудоръяссӧ опишитӧма Вуктылса лесничестволӧн 2013 вося Печоро-Илычса лесничестволӧн 2006 вося, Комсомольскӧй лесничестволӧн 2000 вося, Мылдінса лесничестволӧн 1994 вося вӧр овмӧс котыртан да нуӧдан материалъяс тӧд вылӧ босьтӧмӧн.
Коми Республикаса Веськӧдлан котырлӧн
2019 во урасьӧм тӧлысь 20 лунся 92 №-а шуӧм дорӧ
18 №-а СОДТӦД
Коми АССР-са Министръяс Сӧветлӧн, Коми Республикаса 
Министръяс Сӧветлӧн ӧткымын шуӧмӧ пыртӧм вежсьӧмъяслӧн 
ЛЫДДЬӦГ
1. “Коми АССР-ын шоча паныдасьлысь вӧр-ва артмӧмторъяс вӧр-ва памятникъясӧн индӧм йылысь” Коми АССР-са Министръяс Сӧветлӧн 1973 во рака тӧлысь 5 лунся 91 №-а шуӧмын:
Коми АССР-ын шоча паныдасьлысь вӧр-ва артмӧмторъяс, кутшӧмъясӧс индӧма вӧр-ва памятникъясӧн, опишитӧм (шуӧм дорӧ содтӧд):
1 – 3 пунктъяс гижны тадзи:
“1. Уньяса рудӧг меститчӧ “Мылдін” муниципальнӧй районса муниципальнӧй юкӧнлӧн мутасын, Комсомольскӧй лесничестволӧн Вылыс Печораса участковӧй лесничестволӧн 228 кварталын Дубровка да И. Дубровка ю вомъяссянь ю кузя 2,7 км вылынджык. Вӧр-ва памятниксӧ артмӧдӧма сы могысь, медым видзны позднеплейстоценовӧй да голоценовӧй сюрса лыаяслысь меститчанінъяс, медсясӧ йӧлӧн вердысьяслысь, да бронза да кӧрт нэмся культӧвӧй типа археология памятник (вись пуктанін).
2. Татарскӧй Вичко крежъяс меститчӧны “Мылдін” муниципальнӧй районса муниципальнӧй юкӧнлӧн мутасын, Шонтӧмвож ю вомсянь 4 км войвылын, Печоро-Илычса лесничестволӧн Еремейса участковӧй лесничествоса 484, 546 кварталъяслӧн мудоръясын. Вӧр-ва памятниксӧ артмӧдӧма сы могысь, медым видзны мича крежъяс, кутшӧмъяс артмӧмаӧсь силурийскӧй системаса улыс юкӧнлӧн лландоверийскӧй ярусса карбонатнӧй пӧрӧдаясӧн, кутшӧмъяс артмӧмаӧсь 435 млн унджык во сайын.
3. Лёк-из крежъяс меститчӧны “Мылдін” муниципальнӧй районса муниципальнӧй юкӧнлӧн мутасын, Изпырӧдъю ю вомсянь 5,5 км асыввылын, Печоро-Илычса лесничестволӧн Еремейса участковӧй лесничествоса 577 кварталлӧн мудоръясын. Вӧр-ва памятниксӧ артмӧдӧма сы могысь, медым видзны мича креж чукӧръяс, кутшӧмъяс артмӧмаӧсь шӧр карбонса башкирскӧй ярусса коризлӧн ыджыд сувтса пластъясӧн.”.
2. “Коми АССР-ын заказникъяс да вӧр-ва памятникъяс индӧм йылысь” Коми АССР-са Министръяс Сӧветлӧн 1978 во вӧльгым тӧлысь 30 лунся   484 №-а шуӧмын:
1) Коми АССР-са вӧр заказникъясын (шуӧм дорӧ 2 №-а содтӧдын):
а) мӧд графалысь нимсӧ гижны тадзи:
“Район, административнӧй мутас”;
б) медводдза позиция киритны;
в) мӧд позиция гижны тадзи:
“
	Расъю
	“Мылдін” МР МЮ
	Мылдінса лесничестволӧн Белоборскӧй участковӧй лесничество
	83
	2-7, 14-16, 18, 20-22
	181, 49
	Ыджыд арлыда козъя вӧръяс, кӧні эм сибирса пожӧм (Pinus sibirica) 


”;
2) нюръясын – вӧр-ва памятникъясын (шуӧм дорӧ 4 №-а содтӧд):
квайтӧд позиция киритны;
3) мукӧд заказникын (шуӧм дорӧ 5 №-а содтӧд):
содтыны татшӧм сюрӧса нёльӧд позиция:
“
	Мартюшев-са
	10 152,96
	“Мылдін” МР МЮ

	Мылдінса лесничестволӧн Мылдінса участковӧй лесничество
	283, 311-313, 366, 367, 392, 393
	Шӧр пармаса тшӧкыда паныдасьлысь олиготрофнӧй мылькъя мусюр-йӧнӧда нюрлысь эталон

	
	
	
	Мылдінса лесничестволӧн Белоборскӧй участковӧй лесничество
	1, 2, 7-9
	


”;
4) содтыны 6 №-а содтӧд вежсьӧмъяслӧн тайӧ лыддьӧг дорӧ содтӧд серти.
3. “Шоча паныдасьлысь быдмӧгъяс да пемӧсъяс видзан юалӧмъяс серти Коми АССР-са Министръяс Сӧветлысь шуӧмъяссӧ збыльмӧданног йылысь да заказникъяс да вӧр-ва памятникъяс содтӧд индӧм йылысь” Коми АССР-са Министръяс Сӧветлӧн 1984 во рака тӧлысь 29 лунся 90 №-а шуӧмын:
1) Коми АССР-ын выльысь котыртан заказникъясын (шуӧм дорӧ         1 №-а содтӧд):
дас ӧтиӧд позиция гижны тадзи:
“
	“Сойваса” канму вӧр-ва, республиканскӧй
	биологическӧй (ботаническӧй)
	“Мылдін” МР МЮ, Улыс Омра скп-сянь 1 км лунвылын, Мылдінса лесничестволӧн Улыс Омраса участковӧй лесничествоса 149, 150, 164-166, 177-180, 199, 200, 209 кварталъяслӧн мудоръясын.
	Шоча паныдасьлысь быдмӧгъяслӧн комплекс
	“Сойваса” республика тӧдчанлуна канму вӧр-ва заказник йылысь положение серти


”;
2) Коми АССР-ын выльысь артмӧдан вӧр-ва памятникъясын (шуӧм дорӧ 2 №-а содтӧд):
витӧд да квайтӧд позицияяс гижны тадзи:
“
	“Чемейнӧй плёс”, республиканскӧй
	геологическӧй
	“Мылдін” МР МЮ, Бахильная Потеряха ю вомсянь 4 км асыввылын, Мисюряй ю вомсянь ю кузя 1 км вылынджык. Вӧр-ва памятниклӧн мутасыс артмӧ куим участокысь, кутшӧмъяс пиысь медводдзаыс меститчӧ Комсомольскӧй лесничестволӧн Вылыс Печораса участковӧй лесничествоса 441 кварталлӧн мудоръясын, мӧдыс –  416, 441, 443 кварталъяслӧн мудоръясын да  коймӧдыс – 416 кварталлӧн мудорын.

	вылыс девонсянь шӧр карбонӧдз пуктӧгъяслӧн разрез
	“Чемейнӧй плёс” республика тӧдчанлуна  вӧр-ва памятник йылысь положение серти

	“Изпырӧд урочище” республиканскӧй
	геологическӧй
	“Мылдін” МР МЮ, Изпырӧдъю да Шаръёль юяслӧн вомъясын. Вӧр-ва памятниклӧн мутасыс артмӧ кык участокысь, медводдзаыс кутшӧмъяс пиысь меститчӧ Печоро-Илычса лесничестволӧн Приуральскӧй участковӧй лесничествоса 21, 22 кварталъяслӧн мудоръясын, а мӧдыс –  Печоро-Илычса лесничестволӧн Еремейса участковӧй лесничествоса 574 кварталлӧн мудорын.
	тектоническӧй покровлӧн останецъяс (клиппенъяс)
	“Изпырӧд урочище” республика тӧдчанлуна  вӧр-ва памятник йылысь положение серти


”.
4. “Коми АССР-ын выль заказникъяс да вӧр-ва памятникъяс артмӧдӧм йылысь” Коми АССР-са Министръяс Сӧветлӧн 1989 во кӧч тӧлысь 26 лунся 193 №-а шуӧмын:
1) Коми АССР-ын выльысь артмӧдан заказникъясын (шуӧм дорӧ         1 №-а содтӧд):
а) комын нёльӧд, комын витӧд позицияяс гижны тадзи:
“
	“Ылыдзса” канму  вӧр-ва, республиканскӧй
	биологическӧй (зоологическӧй) 
	“Мылдін” МР МЮ, “Вуктыл” КК МЮ. Заказниклӧн мудоръясыс мунӧны:
1) Ылыдз ю вом гӧгӧрын лунвывсянь войвылӧ: Печоро-Илычса лесничестволӧн Ылыдздін участковӧй лесничествоса 9 да 10 кварталъяслӧн мудоръясын – Печора юлӧн веськыд берегті; Ылыдз юлӧн шуйга да веськыд берегъяс йитысь визьӧд Печора юӧ сылӧн усянінын; Ылыдз юлӧн веськыд берегті катыд Ылыдздін с-лӧн асыввыв мудорӧдз; Ылыдздін с-лӧн асыввыв мудорті Печоро-Илычса лесничестволӧн Ылыдздінса участковӧй лесничестволӧн 6 кварталын автомашина туйкӧд вомӧнасянінӧдз; автомашина туйӧд условнӧй визькӧд вомӧнасянінӧдз, кутшӧм мунӧ Ылыдз юлӧн веськыд берегті берег визьсянь 3 км ылнаын;
2) заказниклӧн мукӧд мутасӧд: условнӧй визьӧд, кутшӧм мунӧ Ылыдз юлӧн кыкнан берегті берег визьсянь 3 км ылнаын, да условнӧй визьясӧд, кутшӧмъяс мунӧны Ылыдз юлӧн медводдза пӧрадокса вожъяслӧн кыкнан берег пӧлӧн налӧн берег визьяссянь 1 км ылнаын.
	Дона сикас черияслысь, а сідзжӧ шоча паныдасьлысь чери сикасъяслысь, кодъясӧс пыртӧма Россия Федерацияса гӧрд небӧгӧ либӧ Коми Республикаса гӧрд небӧгӧ, оланін видзӧм да найӧс рӧдмӧдӧм
	“Ылыдзса” республика тӧдчанлуна канму     вӧр-ва заказник йылысь положение серти

	“Печора юлӧн участок” канму  вӧр-ва, республиканскӧй
	биологическӧй (зоологическӧй) 
	“Мылдін” МР МЮ.  Заказниклӧн мудорыс мунӧ условнӧй визьӧд, кутшӧм мунӧ Печора юлӧн шуйга берег пӧлӧн сылӧн йывсянь Унья ю вомӧдз берег визьсянь 3 км ылнаын, а сідзжӧ условнӧй визьясӧд, кутшӧмъяс мунӧны медводдза пӧрадокса став шуйга вожлӧн кыкнан берег пӧлӧн, кутшӧмъяс усьӧны Печора юӧ сылӧн йывсянь Унья ю вомӧдз участокын, берег визьсянь 1 км ылнаын.
	Биологическӧй ва озырлунлӧн дона сикасъяслӧн котыръяс
	“Печора юлӧн участок” республика тӧдчанлуна канму вӧр-ва заказник йылысь положение серти


”.
б) нелямын витӧд – нелямын ӧкмысӧд позицияяс гижны тадзи:
“
	“Митрӧпанса” канму вӧр-ва, республиканскӧй
	гидрологическӧй (нюрвывса) 
	“Мылдін” МР МЮ,  Митрӧпандікост скп-сянь 8 км рытыввылын, Мылдінса лесничестволӧн Митрӧпанса участковӧй лесничествоса 93, 94 кварталъяслӧн мудоръясын

	Турипувъя да мырпома нюр
	“Митрӧпанса” республика тӧдчанлуна канму вӧр-ва заказник йылысь положение серти

	“Скляпса” канму вӧр-ва, республиканскӧй
	гидрологическӧй (нюрвывса)
	“Мылдін” МР МЮ, Скаляп гр-сянь 4 км асыв-войвылын, Мылдінса лесничестволӧн Митрӧпанса участковӧй лесничествоса 129, 130, 149-151 кварталъяслӧн мудоръясын.
	Турипувъя нюр
	“Скляпса” республика тӧдчанлуна канму вӧр-ва заказник йылысь положение серти

	“Сисьёльнюр” канму вӧр-ва, республиканскӧй
	гидрологическӧй (нюрвывса) 
	“Мылдін” МР МЮ, Мылдін ккп-сянь 12 км асыв-войвылын, Мылдінса лесничестволӧн Мылдінса участковӧй лесничестволӧн 84, 85, 109-111 кварталъяслӧн мудоръясын.
	Турипувъя нюр
	“Сисьёльнюр” республика тӧдчанлуна канму вӧр-ва заказник йылысь положение серти

	“Хребетнюр” канму вӧр-ва, республиканскӧй
	гидрологическӧй (нюрвывса)
	“Мылдін” МР МЮ, Ылыдздін с-сянь 3 км рытыв-войвылын, Мылдінса лесничестволӧн Белоборскӧй участковӧй лесничествоса 2-4, 16-18 кварталъяслӧн да Печоро-Илычса лесничестволӧн Ылыдздінса участковӧй лесничествоса 5 кварталлӧн мудорын.
	Турипувъя да мырпома нюр
	“Хребетнюр” республика тӧдчанлуна канму вӧр-ва заказник йылысь положение серти

	“Нюмлыгаса” канму вӧр-ва, республиканскӧй
	гидрологическӧй (нюрвывса) 
	“Мылдін” МР МЮ, Белӧй Бор скп-сянь 3 км рытыввылын, Мылдінса лесничестволӧн Белоборскӧй участковӧй лесничествоса 5, 6, 10, 11 кварталъяслӧн да Мылдінса лесничестволӧн Мылдінса участковӧй лесничествоса 436, 457-459, 479, 480 кварталъяслӧн мудоръясын.
	Турипувъя нюр
	“Нюмлыгаса” республика тӧдчанлуна канму вӧр-ва заказник йылысь положение серти


”;
в) ветымын нёльӧд позиция гижны тадзи:
“
	“Уньяса” канму вӧр-ва, республиканскӧй
	комплекснӧй (ландшафтнӧй)
	“Мылдін” МР МЮ, Уньядін с-сянь 3 км лунвылын. Заказниклӧн мудорыс мунӧ условнӧй визьӧд, кутшӧм мунӧ Унья юлӧн кыкнан берег пӧлӧн берег визьсянь 3 км ылнаын, а сідзжӧ условнӧй визьӧд, кутшӧм мунӧ Унья юлӧн медводдза пӧрадокса став вожлӧн кыкнан берег пӧлӧн берег визьсянь 1 км ылнаын. Лунвылын да асыв-лунвылын заказниклысь мутассӧ урчитӧма Коми Республикалӧн административнӧй мудорӧн.
	Войвыв Уралса гӧрабердъяслӧн да гӧраяслӧн ландшафт
	“Уньяса” республика тӧдчанлуна канму вӧр-ва заказник йылысь положение серти


  ”;
5. “Республиканскӧй (АССР) тӧдчанлуна заказникъяс да вӧр-ва памятникъяс йылысь положениеяс вынсьӧдӧм йылысь” Коми АССР-са Министръяс Сӧветлӧн 1988 во йирым тӧлысь 31 лунся 222 №-а шуӧмын:
шуӧм дорӧ 13, 31, 32 №№-а содтӧдъяс киритны.
6. “Республиканскӧй тӧдчанлуна заказникъяс да вӧр-ва памятникъяс йылысь положениеяс вынсьӧдӧм да выль заказникъяс артмӧдӧм йылысь” Коми Республикаса Министръяс Сӧветлӧн 1993 во рака тӧлысь 1 лунся 110 №-а шуӧмын:
шуӧм дорӧ 22-26, 28 №№-а содтӧдъяс киритны.
Коми АССР-са Министръяс Сӧветлӧн,
Коми Республикаса Министръяс Сӧветлӧн 
ӧткымын шуӧмӧ пыртӧм 
вежсьӧмъяслӧн лыддьӧг дорӧ
СОДТӦД
“Коми АССР-са Министръяс Сӧветлӧн 
1978 во вӧльгым тӧлысь 30 лунся 484 №-а шуӧм дорӧ 
6 №-а СОДТӦД
Мукӧд вӧр-ва памятник
	Вӧр-ва памятниклӧн ним
	Площадь (га)
	Район, 
административнӧй 
мутас
	Лесничество, участковӧй лесничество
	Квартал №

	Вӧр-ва памятниклӧн характеристика

	1
	2
	3
	4
	5
	6

	Яков-Олеквад
	85
	“Мылдін” МР МЮ
	Мылдінса лесничество, Мылдінса участковӧй лесничество
	49, 50
	Тшӧкыда паныдасьыс пожӧма ягъяс


”.
